
ᐊᑐᖅᑕᐅᓂᐊᓕᕐᒥᔪᑦ

ᐃᓕᑦᑎᕙᓪᓕᐊᓂᕐᒧᑦ

ᓇᒧᙵᐅᕙᓪᓕᐊᓂᕆᔭᑦᑎᓐᓂᒃ:

ᐊᑐᖅᑎᓄᑦ ᖃᐅᔨᒪᔾᔪᑎ ᐊᓯᔾᔨᕆᐊᖅᑕᐅᓯᒪᔪᒧᑦ
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ2020 ᐊᒻᒪᓗ
ᐃᓄᐃᑦ ᐅᖃᐅᓯᖏᓐᓂᒃ ᓴᐳᔾᔨᓂᕐᒧᑦ ᐱᖁᔭᖅ
2020



ᐊᑐᖅᑕᐅᓂᐊᓕᕐᒥᔪᑦ ᐃᓕᑦᑎᕙᓪᓕᐊᓂᕐᒧᑦ ᓇᒧᙵᐅᕙᓪᓕᐊᓂᕆᔭᑦᑎᓐᓂᒃ  3 

ᐃᓚᖓ 1: ᐋᖅᑭᒋᐊᖅᑕᐅᔪᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒧᑦ  5 

     ᑎᑎᕋᖅᓯᒪᒃᑲᓐᓂᕐᓂᖓ 1− ᖃᐅᔨᒋᐊᕈᑎᒃᓴᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ  5

     ᐃᓚᒃᑲᓐᓂᖓ 2 – ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᑦ ᐊᒻᒪ ᓄᓇᓕᖕᓂ ᐱᓕᕆᐊᒃᓴᑦ  6 

     ᐃᓚᒃᑲᓐᓂᖓ 3 - ᐅᖃᐅᓯᑦ ᐃᓕᓴᐃᔾᔪᑕᐅᔪᑦ  9 

     ᐃᓚᒃᑲᓐᓂᖓ 4 − ᐊᔾᔨᒌᒃᑎᑦᑎᓗᓂ ᐃᓕᓐᓂᐊᖅᑎᑦᑎᓂᖅ  11

     ᐃᓚᒃᑲᓐᓂᖓ 5 – ᐃᓕᓐᓂᐊᕐᕕᖕᒥᑦ ᐃᖅᑲᓇᐃᔭᖅᑎᑦ  13

     ᐃᓚᒃᑲᓐᓂᖓ 6 - ᐃᓕᓐᓂᐊᖅᑐᓕᕆᔨᒃᑯᑦ  14

    ᐃᓚᒃᑲᓐᓂᖓ 7 - ᐅᐃᕖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ (CSFN−ᑯᑦ)  15

     ᑎᑎᕋᖅᓯᒪᒃᑲᓐᓂᕐᓂᖓ 8 – ᑲᑐᔾᔨᖃᑎᒌᑦ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ  15

     ᐃᓚᒃᑲᓐᓂᖓ 9 – ᐊᓯᖏᑦ ᐅᔾᔨᕐᓇᖅᑐᑦ ᐋᖅᑭᒋᐊᖅᑕᐅᓯᒪᔪᑦ  17

     ᐃᓚᒃᑲᓐᓂᖓ 10 – ᐊᓯᔾᔨᖃᓗᐊᖏᑦᑐᖅ ᑕᒻᒪᖅᓯᒪᔪᓂ ᓇᓗᓇᐃᖅᓯᒪᔪᓂᒡᓗ  17

ᐃᓚᖓ 2 - ᐋᖅᑭᒋᐊᕆᓂᖅ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒥᒃ  18

ᐃᓚᖓᓂ 3 - ᐊᑐᓕᓛᖅᑐᖅ  19

ᐊᑐᖅᑕᐅᕙᓪᓕᐊᓂᐊᓕᕐᓕᒥᔪᑦ   20

ᐃᓗᓕᖏᑦ



ᒐᕙᒪᒃᑯᑦ ᑕᑎᒋᔭᐅᔪᓐᓇᖅᓯᒃᑲᓐᓂᕐᓗᑎᒃ;
ᐊᔾᔨᒌᒡᔫᒥᓂᖅᓴᒥᒃ ᐱᓕᕆᐊᒃᓴᖃᓕᕐᓗᑎᒃ ᑲᒪᒋᔭᒃᓴᖃᓕᕐᓗᑎᒡᓗ;
ᐱᐅᓯᒋᐊᖅᑎᓪᓗᒍ ᐊᑐᓕᖅᑎᑕᐅᓂᖓ ᐊᔾᔨᒌᒃᑎᑦᑎᓗᓂ ᐃᓕᓐᓂᐊᖅᑎᑦᑎᓂᕐᒥᒃ;
ᐅᖃᐅᓯᕆᓗᒋᑦ ᐃᓄᒃᑐᑦ−ᐅᖃᐅᓯᓕᖕᓂᑦ ᐃᓕᓴᐃᔨᑖᕆᐊᖃᕐᓂᖏᓐᓂᒃ; ᐊᒻᒪ,
ᐊᔾᔨᒌᒡᔫᒥᓕᖅᑎᒃᑲᓐᓂᕐᓗᒋᑦ ᐃᓕᓐᓂᐊᕈᑎᒃᓴᑦ ᓴᖅᑭᑎᑕᐅᕙᒃᑐᑦ ᓄᓇᕘᓕᒫᒥ.

ᐅᓇ, ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 2008 ᓇᓗᓇᐃᖅᓯᓚᐅᖅᐳᖅ ᐱᒻᒪᕆᐊᓗᖕᒥᒃ ᐱᒋᐊᕐᓂᕆᔭᐅᔪᒥᒃ
ᓴᖅᑭᑎᑦᑎᓂᐊᕐᓗᓂ ᐃᓕᓐᓂᐊᕐᓂᓕᕆᓂᕐᒧᑦ ᐊᑐᖅᑕᐅᖃᑦᑕᕐᓂᐊᖅᑐᒥᒃ ᐊᒃᑐᐊᓂᓕᖕᒥᒃ
ᐃᓕᖅᑯᓯᕐᕆᔭᐅᔪᓄᑦ ᐊᓐᓂᕆᔭᐅᔪᓄᓪᓗ ᓄᓇᕗᒻᒥᐅᓂᑦ.. 
ᔫᓂ 4, 2019−ᒥ, ᓄᓇᕗᑦ ᒐᕙᒪᖓᑦ ᐱᕙᓪᓕᐊᑎᑦᑏᓐᓇᓚᐅᖅᐳᑦ ᑖᔅᓱᒥᖓ ᐱᒻᒪᕆᐅᔪᒥᒃ ᐱᖁᔭᕐᒥᒃ
ᓴᖅᑭᑎᑦᑎᓪᓗᑎᒃ ᐱᖁᔭᒃᓴᖅ 25−ᒥᑦ, ᑖᓐᓇ ᐋᖅᑭᒋᐊᕈᑕᐅᓇᓱᒃᖢᓂ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᒃ
2008−ᒥ ᐊᒻᒪ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒥᒃ 2008.
 
ᑖᓐᓇ ᐱᖁᔭᒃᓴᖅ ᐊᑐᓕᖅᑎᑕᐅᓚᐅᖅᐳᖅ ᓄᕕᐱᕆ 10, 2020−ᒥ, ᐃᒪᐃᑦᑐᙳᖅᖢᓂ,
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 2020. 
 
ᐊᓯᔾᔨᕆᐊᖅᑕᐅᓯᒪᔪᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᐋᖅᑭᒃᓱᖅᑕᐅᓯᒪᕗᖅ ᑕᓯᐅᖅᓯᔾᔪᑕᐅᓂᐊᖅᖢᓂ
ᓯᕗᓂᒃᓴᖓᓄᑦ ᐃᓕᓐᓂᐊᕐᓂᓕᕆᓂᐅᑉ ᓄᓇᕗᒻᒥ ᐃᒪᐃᓕᐅᕐᓗᓂ:

ᐊᑐᖅᑕᐅᓂᐊᓕᖕᒥᔪᑦ ᐃᓕᑦᑎᕙᓪᓕᐊᓂᕐᒧᑦ
ᓇᒧᙵᐅᕙᓪᓕᐊᓂᕆᔭᑦᑎᓐᓂᒃ:

ᑲᑎᑎᑦᑎᕗᖅ ᖃᐅᔨᒋᐊᕐᕕᐅᔪᓐᓇᖅᑐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ, ᐃᓚᖓᓄᑦ I−ᒧᑦ ᑕᕝᕙᓂ
ᐱᖁᔭᕐᒥ;
ᓇᓗᓇᐃᖅᓯᑦᑎᐊᒃᑲᓐᓂᖅᐳᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᒃᓴᒥᒃ, ᐃᓕᓐᓂᐊᕐᕕᖕᒥ ᐱᓕᕆᐊᒃᓴᒥᒃ,
ᓄᓇᓕᖕᓂᓗ ᐱᓕᕆᐊᒃᓴᒥᒃ, ᓇᓗᓇᐃᖅᓯᑦᑎᐊᒃᑲᓐᓂᖅᖢᓂ ᑭᓱᓕᕆᕙᖕᓂᖓᓄᑦ ᒥᓂᔅᑕ,
ᐃᓕᓐᓂᐊᖅᑐᓕᕆᔨᒃᑯᑦ ᐅᑯᐊᓗ, ᐅᐃᕖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ;
ᐋᖅᑭᒋᐊᕐᓗᒋᑦ ᐊᔾᔨᒌᒃᑎᑦᑎᓗᑎᒃ ᐃᓕᓐᓂᐊᖅᑎᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ ᑐᑭᓯᓇᕐᓂᖅᓴᒥᒃ
ᐱᓕᕆᔾᔪᓯᖓᓂ ᓴᖅᑭᑎᑦᑎᓗᑎᒃ;
ᐋᖅᑭᒋᐊᖅᓯᕗᖅ ᐅᖃᐅᓯᕐᒧᑦ ᐊᔪᕈᓐᓃᖅᓴᖅᑎᑦᑎᔾᔪᑕᐅᖃᑦᑕᕐᓂᐊᖅᑐᒧᑦ ᐊᑐᖅᑕᐅᔭᕆᐊᓕᖕᓂᒃ
ᓇᓗᙱᑦᑎᐊᕈᒪᓂᕐᒧᑦ ᐃᓄᐃᑦ ᐅᖃᐅᓯᖏᓐᓄᑦ ᐊᔪᙱᓐᓂᕆᔭᐅᔪᖅ ᐊᑕᖏᑦᑎᐊᕐᓗᓂ

ᐊᑐᖅᑕᐅᒐᓗᐊᕐᒪᖔᑦ ᓇᐅᑦᑎᖅᓱᖅᑕᐅᓗᓂᓗ;
ᐊᑐᖅᑕᐅᕙᓪᓕᐊᓇᔭᖅᑐᑦ ᐊᑐᓕᖅᑎᑦᑎᓂᕐᒥᒃ ᒪᕐᕉᖕᓂᒃ ᐅᖃᐅᓯᖃᕐᓗᓂ ᐃᓕᓐᓂᐊᕋᔭᕐᓂᕐᒥᒃ
2039−ᖑᕋᓱᖕᓂᖓᓂ;
ᐊᓯᔾᔨᕆᐊᖅᓯᕗᖅ ᐃᓚᖏᓐᓂᒃ ᑲᒪᒋᔭᒃᓴᕆᔭᐅᔪᓂᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐃᓚᒋᔭᐅᓪᓗᓂ ᐅᐃᕖᑦ
ᐃᓕᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ; ᐊᒻᒪᓗ
ᐱᐅᓯᒋᐊᖅᑎᑦᑎᕗᖅ ᑲᒪᒋᔭᒃᓴᕆᔭᐅᔪᓂᒃ ᐅᑯᓄᖓ, ᐱᓕᕆᖃᑎᒌᑦ ᓄᓇᕗᒻᒥᐅᑦ
ᐃᓕᓐᓂᐊᖅᑐᓕᕆᔨᒃᑯᓐᓂ.

ᑕᒪᒃᑯᐊ ᐊᓯᔾᔨᕐᓂᕆᔭᐅᔪᑦ ᐃᑲᔪᕐᓂᐊᖅᐳᑦ ᓇᓗᙱᑦᑎᐊᕐᓂᕐᒥᒃ ᑕᒪᕐᒥᑦᑎᐊᖅ ᓄᓇᕗᒻᒥ ᐃᓕᓐᓂᐊᖅᑎᓕᒫᑦ
ᐊᑐᕈᓐᓇᖃᑦᑕᕋᓗᐊᕐᒪᖔᑕ ᐊᑕᐅᓯᑦᑕᐃᓐᓇᒃᑰᖅᑐᓂᒃ ᑲᔪᓰᓐᓇᕈᓐᓇᖅᑐᓂᒡᓗ ᐃᓕᓐᓂᐊᕐᓂᕆᔭᐅᔪᓂᒃ
ᑕᒪᐃᓐᓂ ᓄᓇᓕᖕᓂ, ᐃᓚᒋᔭᐅᓗᓂ ᐊᑐᕈᓐᓇᕐᓂᖅ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐃᓕᓐᓂᐊᕐᓂᕐᒧᑦ
ᐱᓕᕆᐊᒃᓴᕆᔭᐅᔪᓂᒃ ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ, ᐃᑲᔪᖅᑐᐃᔾᔪᑎᓂᒡᓗ ᐃᓚᓕᐅᔾᔨᓯᒪᑦᑎᐊᕐᓗᓂ
ᐃᓕᓐᓂᐊᖅᑎᑦᑎᖃᑦᑕᕋᔭᕐᓂᕐᒥᒃ.

ᐃᒪᓐᓇᒻᒪᕆᐅᕗᖅ, ᑖᓐᓇ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 2020−ᒥ:

ᑖᓐᓇ ᐅᖃᐅᓯᖃᖅᐳᖅ ᑐᑭᓯᓇᑦᑎᐊᖅᑐᑎᒍᑦ ᐅᖃᐅᓯᖅᑎᒍᑦ ᐊᓯᔾᔨᖅᑕᐅᔪᓂᒃ ᓄᓇᕗᒻᒥᐅᑦ
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓄᑦᐱᔾᔪᑎᒋᔭᖏᓐᓄᓪᓗ. 
ᑐᓴᒃᑲᓐᓂᕈᒪᒍᕕᑦ ᐱᖁᔭᒃᓴᒧᑦ 25−ᒧᑦ, ᓲᕐᓗ ᐃᓚᑰᙱᑦᑎᐊᕐᓗᓂ ᐱᖁᔭᒃᓴᐅᓗᓂ, ᐃᓕᓐᓂᐊᕐᓂᓕᕆᓂᕐᒧᑦ
ᐱᖁᔭᕐᒧᑦ 2008, ᐊᒻᒪᓗ ᐊᒃᑐᐊᓂᓕᖕᓄᑦ ᑎᑎᕋᖅᓯᒪᔪᓄᑦ, ᐅᓇ ᑐᑯᒋᐊᕐᓗᒍ,
https://gov.nu.ca/education/information/education-act.

ᐃᓚᖓ 1 – ᑐᙵᕕᓪᓗᐊᑕᖏᑦ

ᐃᓚᖓ 3 - ᐃᓕᓐᓂᐊᕐᕕᖕᒥ ᐱᓕᕆᐊᒃᓴᐃᑦ 
ᐃᓚᖓ 5 – ᐊᑎᓕᐅᖅᑕᐅᓂᖅ ᐊᒻᒪ ᐃᓕᓐᓂᐊᕆᐊᖃᑦᑕᖅᑐᑦ
ᐃᓚᖓ 6 − ᐊᔾᔨᒌᒃᑎᑦᑎᓗᓂ ᐃᓕᓐᓂᐊᖅᑎᑦᑎᓂᖅ 
ᐃᓚᖓ 7 – ᐃᓕᓐᓂᐊᖅᑎᑦ ᐊᖓᔪᖅᑳᖏᓪᓗ ᐃᓚᐅᖃᑕᐅᔪᑦ 
ᐃᓚᖓ 10 – ᐃᓕᓐᓂᐊᖅᑎᑦᑎᔪᑦ ᐃᑲᕐᕋᖏᑦ ᐊᒻᒪ ᐃᓕᓐᓂᐊᕐᕕᐅᑉ ᐅᓪᓗᖅᓯᐅᑎᖏᑦ

ᐃᓚᖓ 11 ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᐅᔪᑦ
ᐃᓚᖓ 12 − ᐊᒡᓚᕝᕕᓕᕆᓂᖅ 
ᐃᓚᖓ 13 – ᐅᐃᕖᑦ ᐅᓄᙱᓐᓂᖅᓴᐃᑦ ᐅᖃᐅᓯᖏᑕ ᐱᔪᓐᓇᐅᑎᖏᑦ

ᑖᓐᓇ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 2020 ᑲᑎᑎᑦᑎᕗᖅ ᐅᖃᐅᓯᐅᓯᒪᔪᓂᒃ ᐃᓄᐃᑦ
ᖃᐅᔨᒪᔭᑐᖃᖏᓐᓄᑦ ᐅᕗᖓ, "ᐃᓚᖓ 1 - ᐱᓪᓗᐊᑕᐃᑦ ᐊᑐᖅᑕᐅᕙᒃᑐᑦ" ᐃᓕᓐᓂᐊᕐᓂᓕᕆᓂᕐᒧᑦ
ᐱᖁᔭᕐᒥ. ᑭᖑᓂᑦᑎᓐᓂ, ᖃᐅᔨᒋᐊᕐᓃᑦ ᐃᓄᐃᑦ ᖃᐅᔨᒪᔭᑐᖃᖏᑕ ᑐᙵᕕᖏᓐᓄᑦ ᖃᐅᔨᒋᐊᕐᕕᒃᓴᑦ
ᓇᓂᔭᐅᔪᓐᓇᖅᐳᑦ 9-ᖓᓂ 17-ᖑᓪᓗᑎᒃ ᐊᒡᒍᖅᓯᒪᓂᖏᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ 2008.
ᑖᒃᑯᐊ ᐃᓚᖏᑦ ᐅᑯᓂᖓ ᐃᓚᖃᓚᐅᖅᐳᑦ:

ᑖᒃᑯᐊ ᖃᐅᔨᒋᐊᕐᕕᒃᓴᑦ ᑲᑎᑎᓪᓗᒋᑦ ᐃᓚᖓᓄᑦ 1−ᒧᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ
ᐃᓕᓴᖅᓯᔾᔪᑕᐅᕗᖅ ᐃᓄᐃᑦ ᖃᐅᔨᒪᔭᑐᖃᖏᑕ ᑐᙵᕕᖏᑦ ᐊᑐᕆᐊᖃᖅᐳᑦ ᐊᑕᖏᕐᓗᒍ ᐱᖁᔭᕐᒧᑦ.
ᐃᓚᖓ 1 ᐱᖁᔭᕐᒥ ᐃᓚᓕᐅᔾᔨᖃᑦᑕᐃᓐᓇᕐᓂᐊᖅᐳᖅ ᑕᒪᐃᑕ ᐱᓕᕆᐊᒃᓴᖏᓐᓂᒃ:
 
…ᓇᓗᙱᑦᑎᐊᖅᐸᒡᓗᑎᒃ ᐃᓄᐃ ᐃᒡᓄᖃᑎᒌᒃᐸᖕᓂᕐᒧᑦ ᐊᓐᓂᕆᔭᖏᑦ ᐊᑐᖅᑕᐅᕙᒃᑐᓪᓗ
ᖃᓄᐃᓕᖓᓂᖏᓪᓗ ᐃᓄᐃᑦ ᖃᐅᔨᒪᔭᑐᖃᖏᑕ ᐃᓚᓕᐅᔾᔭᐅᓯᒪᒐᓗᐊᕐᒪᖔᑕ ᓇᐅᒃᑯᓕᒫᖅ,
ᑲᔪᓯᑎᑕᐅᕙᒃᖢᑎᒡᓗ ᐅᑯᑎᒎᓇᖅ, ᑭᒃᑯᑐᐃᓐᓇᓂᒃ ᐃᓕᓐᐊᖅᑎᑦᑎᕙᖕᓂᕐᒧᑦ ᐊᑐᖅᑕᐅᕙᒃᑐᒥ”
(ᑎᑎᕋᖅᓯᒪᓂᖓ 1(3) ᐅᑯᓇᓂ, ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᓂᑦ).

ᐃᓚᖓ 1: ᐋᖅᑭᒋᐊᖅᑕᐅᔪᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒧᑦ

ᑎᑎᕋᖅᓯᒪᒃᑲᓐᓂᕐᓂᖓ 1− ᖃᐅᔨᒋᐊᕈᑎᒃᓴᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ

ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐱᓕᕆᐊᒃᓴᑦ;
ᐃᓐᓇᐃᑦ ᐃᓕᓐᓂᐊᕈᑎᖏᓐᓄᑦ ᐱᓕᕆᐊᒃᓴᑦ; 
ᐊᑎᓕᐅᖅᑕᐅᔪᓄᑦ ᐃᓕᓐᓂᐊᕆᐊᖃᑦᑕᖅᑐᓪᓗ ᐊᑐᐊᒐᖏᑦ; 
ᐃᓅᖃᑎᒌᑦᑎᐊᕐᓂᕐᒧᑦ ᐊᑐᐊᒐᖅ; 
ᐃᓕᓐᓂᐊᕐᕖᑦ ᒪᓕᒐᖏᑦ; ᐊᒻᒪᓗ;
ᐃᓕᓐᓂᐊᕐᕕᐅᑉ ᐅᓪᓗᖅᓯᐅᑎᖏᑦ.

ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᒃᓴᖅ, ᐃᓕᓐᓂᐊᕐᕕᖕᒥ ᐱᓕᕆᐊᒃᓴᖅ, ᐊᒻᒪᓗ ᓄᓇᓕᖕᓂ ᐱᓕᕆᐊᒃᓴᖅ
ᐋᖅᑭᒋᐊᖅᑕᐅᓯᒪᒃᑲᓐᓂᓕᖅᐳᑦ ᓇᓗᓇᕈᓐᓃᖅᑎᑦᑐᒪᓪᓗᒋᑦ ᐊᔾᔨᒌᙱᓐᓂᕆᔭᖏᑦ ᑖᒃᑯᓇᓂ ᐱᖓᓱᓂ

ᐱᓕᕆᐊᒃᓴᓂ, ᐊᕕᒃᑎᑦᑐᒪᓪᓗᒍᓗ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᖑᕙᒃᑐᖅ ᐅᕙᙵᑦ, ᐃᓕᓐᓂᐊᕐᕕᖕᒥ
ᐱᓕᕆᐊᖑᕙᒃᑐᒥᑦ. 

ᐊᓯᔾᔨᕐᓗᒍ ᑐᑭᖓ “ᐃᓕᓐᓂᐊᕐᕕᖕᒥ ᐱᓕᕆᐊᒃᓴᑦ” ᐆᒧᖓ “ᓄᓇᓕᖕᓂ ᐱᓕᕆᐊᒃᓴᑦ”

ᓯᕗᓪᓕᕐᒥᒃ, ᐅᓇ ᐅᖃᐅᓯᖅ "ᐃᓕᓐᓂᐊᕐᕕᖕᒥ ᐱᓕᕆᐊᒃᓴᖅ" ᒫᓐᓇ ᐃᒪᐃᓕᖓᓕᖅᐳᖅ, "ᓄᓇᓕᖕᓂ
ᐱᓕᕆᐊᖑᕙᒃᑐᖅ." ᑕᒪᓐᓇ ᐊᓯᔾᔨᕐᓂᖅ ᐊᒃᑐᐊᓂᖃᖅᐳᖅ ᐃᒪᓐᓇ, ᑖᓐᓇ ᒫᓐᓇᓯᐅᑎ “ᐃᓕᓐᓂᐊᕐᕕᖕᒧᑦ
ᐱᓕᕆᐊᖑᕙᒃᑐᖅ” ᑲᒪᒋᔭᒃᓴᕆᔭᐅᓪᓗᐊᑕᖅᐳᖅ ᐃᓕᓐᓂᐊᖅᑐᓕᕆᔨᒃᑯᓐᓂᑦ, ᐃᓚᒋᔭᐅᓪᓗᑎᒃ ᐅᐃᕖᑦ
ᐃᓕᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ, ᑕᐃᒪᐃᓐᓂᖓᓄᓪᓗ ᐊᔾᔨᒋᙱᓚᐅᒃ

ᓄᓇᓕᐅᖃᑎᒌᙱᑦᑐᓂᑦ.

ᐃᓕᓐᓂᐊᖅᑐᓕᕆᔨᒃᑯᑦ ᓱᓕ ᐱᓕᕆᐊᒃᓴᖃᕐᓂᐊᖅᑐᑦ ᓄᓇᓕᖕᓂ ᐱᓕᕆᐊᒃᓴᓂᒃ ᓴᖅᑭᑎᑦᑎᕙᒡᓗᑎᒃ,
ᐅᑯᓂᖓ ᐱᖃᓯᐅᔾᔨᔪᓂᒃ:

 

ᐃᓕᓐᓂᐊᕐᓂᓕᕆᔨᒃᑯᑦ, ᐃᓚᒋᔭᐅᓪᓗᑎᒃ ᐅᐃᕖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ,
ᑲᔪᓰᓐᓇᕐᓂᐊᖅᐳᑦ ᑲᒪᒋᔭᒃᓴᖃᐃᓐᓇᕐᓗᑎᒃ ᐋᖅᑭᒃᓱᐃᕙᓪᓕᐊᓂᕐᒥ ᓄᓇᓕᖕᓂ ᐱᓕᕆᐊᒃᓴᓂᒃ
ᐃᓚᓕᐅᔾᔨᔪᓂᒃ ᐃᓄᐃ ᐃᓅᖃᑎᒌᒃᐸᖕᓂᕐᒧᑦ ᐊᑐᖅᑕᐅᕙᒃᑐᓂᒃ ᐃᓕᓐᓂᐊᒐᒃᓴᓄᑦ. ᐊᒻᒪᑦᑕᐅᖅ ᐊᕐᕌᒍᑕᒫᑦ
ᐅᓂᒃᑳᓕᐅᖃᑦᑕᕐᓂᐊᖅᐳᑦ ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᓕᐅᔾᔭᐅᒐᓗᐊᕐᒪᖔᑕ

ᐃᓕᓐᓂᐊᕐᕕᖏᓐᓄᑦ.

ᒥᓂᔅᑕ ᑲᒪᒋᔭᒃᓴᖃᐃᓐᓇᕐᓂᐊᖅᐳᖅ ᑕᒪᒃᑯᐊ ᐃᓕᓐᓂᐊᕈᑎᒃᓴᐃᑦ ᐃᓚᓕᐅᔾᔨᒐᓗᐊᕐᒪᖔᑕ ᐃᓄᐃᑦ
ᖃᐅᔨᒪᔭᑐᖃᖏᓐᓄᑦ ᐊᑐᖅᑕᐅᕙᒃᑐᓂᒃ ᑕᒪᐃᓐᓂ ᐃᓕᓐᓂᐊᕐᕕᖕᒥ ᐊᔪᙱᓐᓂᕆᔭᐅᔪᓕᒫᓂ, ᑖᓐᓇᓕ
ᐅᐃᕖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ  ᑲᒪᒋᔭᒃᓴᖃᕐᓂᐊᖅᖢᓂ ᑐᓂᓯᓂᕐᒥᒃ
ᐊᕐᕌᒍᑕᒫᑦ ᐅᓂᒃᑳᕐᒥᒃ ᓇᓗᓇᐃᖅᓯᔪᒥᒃ ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᓕᐅᔾᔭᐅᕙᓪᓕᐊᖕᒪᖔᑕ

ᑕᒪᐃᓐᓄᑦᑎᐊᖅ ᐃᓕᓐᓂᐊᕐᓂᓕᕆᓂᕐᒧᑦ ᐊᑐᖅᑕᐅᕙᒃᑐᓄᑦ.

ᐃᓚᒃᑲᓐᓂᖓ 2 – ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᑦ ᐊᒻᒪ ᓄᓇᓕᖕᓂ ᐱᓕᕆᐊᒃᓴᑦ

ᐃᓕᓐᓂᐊᕈᑎᒃᓴᑦ; 
ᓄᓇᓕᖕᓂ ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᖏᑦ ᐱᐅᓯᒋᐊᖅᑕᐅᔪᑦ ᐃᓕᓐᓂᐊᖅᑐᓕᕆᔨᒃᑯᓐᓂ
ᐋᖅᑭᒃᓱᖅᑕᐅᔪᑦ, ᐅᐃᕖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ; 
ᖃᐅᔨᓴᖅᑕᐅᔪᑦ ᐋᖅᑭᒋᐊᖅᑕᐅᔪᓪᓗ ᑕᐃᒪᐃᓕᐅᖅᑕᐅᓪᓗᑎᒃ ᐅᑯᑎᒎᓇᖅ ᐃᓚᓕᐅᔾᔨᓯᒪᓗᓂ
ᐃᓕᓐᓂᐊᖅᑎᑦᑎᕙᖕᓂᕐᒥᒃ; ᐊᒻᒪᓗ 
ᐃᓕᓐᓂᐊᖅᑎᑦ ᐃᓕᓐᓂᐊᕈᑎᖏᓐᓂᑦ ᖃᐅᔨᓴᖅᑕᐅᓗᑎᒃ.

ᐃᓕᓐᓂᐊᖅᑐᓕᕆᔨᒃᑯᑦ, ᑭᑭᑕᐅᓪᓗᑎᒃ ᐅᐃᕖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ,
ᑲᒪᒋᔭᒃᓴᖃᖃᑦᑕᔾᔭᔪᓐᓃᖅᐳᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᖑᕙᒃᑐᒧᑦ.

ᐊᓯᔾᔨᖅᓯᓂᑦ ᐆᒪ ᑐᑭᖓᓂᒃ, “ᓄᓇᓕᖕᓂ ᐱᓕᕆᐊᖑᕙᒃᑐᖅ” ᐆᒧᖓ, "ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ
ᐱᓕᕆᐊᖑᕙᒃᑐᒧᑦ ᐱᐅᓯᑎᑕᐅᒋᐊᖅᑐᑦ”

ᐅᓇ ᐅᖃᐅᓯᖅ, “ᓄᓇᓕᖕᓂ ᐱᓕᕆᐊᖑᕙᒃᑐᖅ” ᒫᓐᓇ ᐃᒪᐃᓕᖓᓕᖅᐳᖅ, "ᓄᓇᓕᖕᓂ
ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᖑᕙᒃᑐᒧᑦ ᐱᐅᓯᑎᑕᐅᒋᐊᖅᑐᑦ." ᐊᓯᔾᔨᖅᑕᐅᔪᒪᔪᑦ ᐊᒃᑐᐊᓂᖃᖅᐳᑦ
ᐊᑐᖅᓯᒪᔪᓂᑦ ᑖᓐᓇ ᐱᓕᕆᐊᖑᓂᐊᖅᑐᖅ ᐱᐅᓯᒋᐊᕈᑕᐅᓇᓱᖕᓂᖓᓂᒃ ᐃᓕᓐᓂᐊᕐᓂᕐᒧᑦ
ᐱᓕᕆᐊᒃᓴᖏᓐᓂᒃ ᒥᓂᔅᑕᒧᑦ, ᓴᖅᑭᑎᑕᐅᖃᑦᑕᖅᑐᓂᑦ ᓇᓗᓇᐃᖅᓯᑦᑎᐊᖅᐸᒡᓗᓂ ᐊᒃᑐᐊᓂᖃᕐᓂᖓᓂᒃ

ᓄᓇᓖᑦ ᐅᖃᐅᓯᖓᓄᑦ, ᐃᓕᖅᑯᓯᖏᓐᓄᑦ ᐊᒻᒪ ᓄᓇᓕᖕᓂ ᑕᒪᐃᓐᓂᑦ ᓯᕗᓪᓕᐅᑎᑕᐅᔪᒪᔪᓂᑦ. 
 
ᐃᓕᓐᓂᐊᖅᑐᓕᕆᔨᒃᑯᑦ ᓱᓕ ᐋᖅᑭᒃᓱᐃᓂᐊᖅᐳᑦ ᓄᓇᓕᖕᓂ ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᓂᒃ
ᐱᐅᓯᒋᐊᖅᑎᑕᐅᓇᓱᒃᑐᓂᑦ ᐃᓕᓐᓂᐊᒐᒃᓴᒃᑲᓐᓂᕐᓂᑦ ᑕᒪᐃᓐᓂᒃ ᖁᑦᑎᖕᓂᓕᖕᓂᒃ ᐅᕝᕙᓘᓐᓃᑦ
ᐃᓕᓐᓂᐊᕈᑎᒃᓴᒧᑦ ᐋᖅᑭᒋᐊᕈᑕᐅᓗᑎᒃ. ᒥᓂᔅᑕ ᑮᓇᐅᔭᓂᒃ ᓴᖅᑭᑦᑎᔭᕆᐊᖃᕐᓂᐊᖅᐳᖅ
ᐱᓕᕆᐊᖑᑎᑕᐅᔪᓄᑦ ᐃᑲᔪᖅᑐᐃᔾᔪᑎᒃᓴᓂᒃ.  

ᑲᑎᙵᔪᓐᓃᕐᓗᒋᑦ ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᑦ ᐊᒻᒪ ᐃᓕᓐᓂᐊᕐᕕᖕᒥ ᐱᓕᕆᐊᒃᓴᑦ

ᓱᓕ, ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᖑᕙᒃᑐᖅ ᒫᓐᓇ ᐊᕕᒃᑕᐅᓯᒪᓕᖅᐳᖅ ᐃᓕᓐᓂᐊᕐᕕᖕᓂ
ᐱᓕᕆᐊᖑᕙᒃᑐᒥᑦ. ᒥᓂᔅᑕ ᐱᓕᕆᐊᒃᓴᖃᓕᕐᓂᐊᖅᐳᖅ ᓴᖅᑭᑎᑦᑎᓗᓂ ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᓂᑦ,
ᐅᑯᓂᖓ ᐱᖃᓯᐅᔾᔨᓗᓂ:

ᑲᑎᙵᔪᓐᓃᖅᑎᒃᑯᑎᒃ ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᑦ ᐃᓕᓐᓂᐊᕐᕕᖕᒥ ᐱᓕᕆᐊᒃᓴᖓᓂᙶᖅᑐᑦ

ᐃᓕᓐᓂᐊᖅᑎᓂᒃ ᐊᔾᔨᒌᒥᒃ ᐃᓕᓴᐅᔾᔪᑕᐅᓕᕐᓂᐊᖅᐳᖅ ᐊᑐᓂ ᐃᓕᓐᓂᐊᖅᑕᐅᔪᓂᑦ ᓇᓕᐊᖕᓂ
ᓄᓇᓕᖕᓃᒃᑲᓗᐊᕈᑎᒃ.

ᐋᖅᑭᒃᓱᕐᓗᒋᑦ ᐱᓕᕆᐊᒃᓴᕆᔭᐅᕙᒃᑐᑦ ᐃᓕᓴᐃᔨᓄᑦ;
ᐃᓕᓐᓂᐊᖅᑎᑦ ᖃᖓᒃᑯᑦ ᐱᓕᕆᕝᕕᒃᓴᖏᑦ; ᐊᒻᒪ, 
ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᓕᒫᑦ ᐊᑎᖏᑦ ᐃᓕᓴᕆᔭᐅᔾᔪᑎᖏᓪᓗ.  

ᑐᑭᖓ ᐊᓯᔾᔨᕐᓗᒍ “ᐃᓕᓐᓂᐊᕐᕕᖕᒥ ᐱᓕᕆᐊᒃᓴᖏᓐᓂᒃ ᐸᕐᓇᐅᑦ” ᐆᒧᖓ “ᐃᓕᓐᓂᐊᕐᕕᖕᒥ
ᐋᖅᑭᒋᐊᖅᓯᓂᕐᒧᑦ ᐸᕐᓇᐅᑦ”

ᑐᒃᓯᕋᐅᑎᓕᐅᓚᐅᖅᑎᓪᓗᒋᑦ ᑐᑭᖏᑦ ᐊᓯᔾᔨᖅᑕᐅᖁᓪᓗᒋᑦ "ᐃᓕᓐᓂᐊᕐᕕᖕᒥ ᐱᓕᕆᐊᒃᓴᑦ" ᐊᒻᒪ
ᑲᑎᙵᔪᓐᓃᖅᑎᓪᓗᒋᑦ ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᑦ ᐃᓕᓐᓂᐊᕐᕕᖕᒥ ᐱᓕᕆᐊᒃᓴᖓᓂᙶᖅᑐᑦ, ᖁᓛᓂ
ᑎᑎᕋᖅᓯᒪᔪᒥᑦ, ᐱᖁᔭᒃᓴᖅ 25−ᒥ ᐊᓯᔾᔩᖁᔨᒋᕗᑦ ᐆᒪ ᑐᑭᖓᓂᒃ "ᐃᓕᓐᓂᐊᕐᕕᖕᒥ ᐱᓕᕆᐊᒃᓴᖏᓐᓄᑦ

ᐸᕐᓇᐅᑦ.” ᐆᒧᖓ "ᐃᓕᓐᓂᐊᕐᕕᖕᒥ ᐋᖅᑭᒋᐊᖅᑎᑦᑎᓂᕐᒧᑦ ᐸᕐᓇᐅᑦ." 
 
ᑭᖑᓂᑦᑎᓐᓂ, “ᐃᓕᓐᓂᐊᕐᕕᖕᒥ ᐱᓕᕆᐊᒃᓴᓄᑦ ᐸᕐᓇᐅᑦ” ᐋᖅᑭᒃᓱᖅᑕᐅᓚᐅᖅᐳᖅ ᐃᓕᓴᐃᔨᑦ
ᐊᖓᔪᖅᑳᖏᓐᓄᑦ ᑲᒪᒋᔭᖃᖅᖢᓂᓗ ᐊᕐᕌᒍᑕᒫ ᑲᔪᓯᑎᑕᐅᕙᒃᑐᓂᑦ ᐃᓕᓐᓂᐊᕐᕕᖕᒥ ᐱᓕᕆᐊᖑᔪᓂᑦ.
ᐅᓇ,“ᐃᓕᓐᓂᐊᕐᕕᖕᒥ ᐋᖅᑭᒋᐊᖅᑎᑦᑎᓂᕐᒧᑦ ᐸᕐᓇᐅᑦ” ᐃᓕᓐᓂᐊᖅᑐᓕᕆᔨᒃᑯᓐᓂ
ᐋᖅᑭᒃᓱᖅᑕᐅᓂᐊᖅᐳᖅ, ᐃᓕᓴᐃᔨᑦ ᐊᖓᔪᖅᑳᖏᓐᓂᐅᙱᑦᑐᖅ, ᐊᒻᒪᓗ ᑲᒪᒋᔭᖃᕐᓂᐊᖅᖢᓂ
ᓄᓇᓕᖕᓂ ᐱᓕᕆᐊᖑᓂᐊᖅᑐᓂᑦ ᐃᓕᓐᓂᐊᕐᓇᓂ ᐊᕐᕌᒍᑕᒫᖅ.

ᐋᖅᑭᒃᓱᐃᓗᑎᒃ ᓄᑖᒥᒃ “ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᑦ ᐸᕐᓇᐅᑎᖓᓂᒃ”

ᐃᓕᓐᓂᐊᕐᕕᖕᒥ ᐊᖓᔪᖅᑳᑦ ᑲᒪᒋᔭᒃᓴᖃᕐᓂᐊᖅᐳᑦ ᐋᖅᑭᒃᓱᐃᕙᓪᓕᐊᓂᕐᒥᒃ ᓄᑖᒥᒃ "ᐃᓕᓐᓂᐊᕐᓂᕐᒧᑦ
ᐱᓕᕆᐊᖑᕙᒃᑐᓄᑦ ᐱᕙᒌᔭᐅᒻᒥᒃ" ᑖᓐᓇᓗ ᐃᓚᖃᖅᑎᑦᑎᓂᐊᖅᖢᓂ ᑲᔪᓯᑎᑦᑎᓂᕐᒥᒃ
ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᒃᓴᒥᒃ, ᐃᓚᒋᔭᐅᓗᓂ ᓄᓇᓕᖕᓂ ᐃᓕᓐᓂᐊᖅᑎᑦᑎᓂᕐᒧᑦ
ᐱᓕᕆᐊᖑᕙᒃᑐᒧᑦ ᐱᐅᓯᒋᐊᖅᑎᑦᑎᓂᕐᓂᒃ ᐊᑐᓂᑦ ᐃᓕᓐᓂᐊᕐᓇᒧᑦ ᐊᕐᕌᒍᒋᔭᐅᔪᓂ. ᐃᓕᓐᓂᐊᕐᓂᕐᒧᑦ
ᐱᓕᕆᐊᒃᓴᓄᑦ ᐸᕐᓇᐅᑦ ᐅᑯᓂᖓ ᐱᖃᓯᐅᔾᔨᓂᐊᖅᐳᖅ:

      
ᑮᓇᐅᔭᖃᖅᑎᑦᑎᓂᖅ ᐊᓯᖏᓐᓂᒃ ᐃᓕᓐᓂᐊᕆᐅᖅᓴᔪᓂᒃ ᐃᓕᓐᓂᐊᖅᑕᐅᔪᒃᓴᓄᑦ ᐱᓕᕆᐊᒃᓴᓂᒃ

ᐋᖅᑭᒋᐊᖅᑕᐅᓯᒪᔪᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᐱᑎᑦᑎᕗᖅ ᒥᓂᔅᑕᒥᒃ ᐊᔪᙱᓐᓂᕆᔭᐅᔪᒥᒃ

ᑮᓇᐅᔭᖃᖅᑎᑦᑎᓂᕐᒥᒃ ᑖᒃᑯᓇᙵᐅᙱᑦᑐᖅ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐱᓕᕆᐊᒃᓴᓄᑦ
ᐱᑎᑦᑎᕙᒃᑐᓂᒃ ᐅᑯᑎᒎᓇᖅ, ᑐᓐᓂᖅᑯᑕᐅᕙᒃᑐᓄᑦ ᐊᖏᖃᑎᒌᒍᑎᓂᒃ ᐃᓕᓐᓂᐊᖅᑐᓕᕆᔨᒃᑯᑦ
ᓂᕈᐊᕆᔭᖃᕐᓂᖅᐸᑕ ᑕᐃᒪᐃᓕᐅᕈᒪᙱᓪᓗᑎᒃ. 
 
ᐃᓕᓐᓂᐊᖅᑐᓕᕆᔨᒃᑯᑦ ᓱᓕ ᐃᓕᓐᓂᐊᕆᐅᖅᓴᓕᓵᖅᑐᑦ ᐱᓕᕆᐊᒃᓴᖏᓐᓂᒃ ᐱᑎᑦᑎᖃᑦᑕᕐᓂᐊᖅᑐᑦ
ᑭᓯᐊᓂ ᓯᓚᑖᓃᑦᑐᑦ ᐱᓕᕆᐊᒃᓴᖅᑖᖅᑎᑦᑎᔨᖏᓐᓂᒃ ᑮᓇᐅᔭᖅᑖᖅᑎᑦᑎᔪᓐᓇᔾᔮᔪᓐᓃᖅᑐᑦ. ᑕᒪᓐᓇ
ᐊᓯᔾᔨᕐᓂᕆᔭᐅᔪᖅ ᓇᓗᙱᑦᑎᐊᕈᑕᐅᕗᖅ ᑕᒪᕐᒥᑦᑎᐊᖅ ᐊᑐᐃᓐᓇᐅᑎᑕᐅᔪᑦ ᑮᓇᐅᔭᐃᑦ
ᐃᓕᓐᓂᐊᕆᐅᖅᓴᓕᓴᖅᑐᓄᑦ ᐱᓕᕆᐊᖑᕙᒃᑐᓄᑦ ᐊᑐᖅᑕᐅᒐᓗᐊᕐᒪᖔᑕ ᐊᒻᒪᓗ ᐃᓕᓐᓂᐊᖅᑏᑦ
ᐊᑐᕈᓐᓇᕐᓗᑎᒃ ᑕᒪᒃᑯᓂᖓ ᐱᒻᒪᕆᐊᓗᖕᓗᓂᒃ ᐱᓕᕆᐊᒃᓴᓂ ᐊᖏᒡᓕᒋᐊᖅᑎᑦᑎᓂᕆᔭᐅᔪᑦ.   

ᐊᓯᔾᔨᒋᐊᖅᑕᐅᔪᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᓇᓗᙱᑦᑎᐊᕈᑕᐅᕗᖅ ᑕᒪᒃᑯᐊ ᐃᓕᓐᓂᐊᕐᓂᓕᕆᔨᒃᑯᑦ
ᓂᕈᐊᕆᔭᖃᕋᓗᐊᕐᒪᖔᑕ ᒪᕐᕉᖕᓂᒃ ᐅᖃᐅᓯᖃᕐᓗᓂ ᐃᓕᓐᓂᐊᕐᓂᕐᒧᑦ ᐊᑐᖅᑕᐅᕙᒃᑐᓂᒃ
ᑲᔪᓯᑎᑕᐅᔪᓐᓇᖅᑐᓂᒃ ᓄᓇᓕᖕᓂ. ᒥᓂᔅᑕ ᑲᔪᓯᑎᑦᑎᖃᑦᑕᕐᓂᐊᖅᐳᖅ ᑲᒪᒋᔭᒃᓴᖃᕐᓂᕐᒥᒃ ᐋᖅᑭᒃᓱᐃᓂᕐᒥᒃ
ᐊᑐᖅᑕᐅᖔᕈᓐᓇᖅᑐᓂᒃ ᒪᕐᕉᖕᓂᒃ ᐅᖃᐅᓯᖃᕐᓗᓂ ᐃᓕᓐᓂᐊᕐᓂᕐᒧᑦ ᐊᑐᖅᑕᐅᔪᓐᓇᖅᑐᓂᒃ,
ᐃᓕᓐᓂᐊᕐᓂᓕᕆᔨᒃᑯᓪᓗ ᐱᔪᓐᓇᐅᑎᖃᐃᓐᓇᕐᓂᐊᖅᐳᑦ ᓂᕈᐊᕆᔭᖃᕈᓐᓇᕐᓂᕐᒥᒃ ᐊᑐᖅᑕᐅᓂᐊᖅᑐᒥᒃ
ᐊᑐᖅᑕᐅᓗᓂ ᐃᓕᓐᓂᐊᕐᕕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᕝᕕᒋᔪᓐᓇᖅᑕᒥᓂ. ᑭᓯᐊᓂᓕ,
ᐃᓕᓐᓂᐊᖅᑐᓕᕆᔨᒃᑯᑦ ᓂᕈᐊᕈᓐᓇᑐᐃᓐᓇᕐᓂᐊᖅᐳᑦ ᐃᓕᓐᓂᐊᕈᑎᒃᓴᓂᒃ ᑲᔪᓯᑎᑕᐅᔪᓐᓇᖅᑐᓂᒃ
ᐃᓕᓴᐃᔪᓐᓇᖅᑐᓂᑦ ᐊᑐᐃᓐᓇᐅᔪᖃᖅᑐᓂᑦ ᓄᓇᓕᖕᓂ. 
 
ᓇᓗᙱᑦᑎᐊᕈᒪᓂᕐᒧᑦ ᐃᓕᓐᓂᐊᖅᑐᓕᕆᔩᑦ ᓂᕈᐊᕆᔭᖃᕋᓗᐊᕐᒪᑕ ᑕᐃᒃᑯᓂᖓᑐᐊᖅ ᐊᑐᖅᑕᐅᔪᓐᓇᖅᑐᓂᒃ
ᑲᔪᓯᑎᑕᐅᔪᓐᓇᖅᑐᓂᒃ, ᑖᓐᓇ ᒥᓂᔅᑕ ᑲᒪᒋᔭᒃᓴᖃᕐᓂᐊᖅᐳᖅ ᐊᖏᖅᓯᓂᕐᒥᒃ ᒪᕐᕉᖕᓂᒃ ᐅᖃᐅᓯᖃᕐᓗᓂ
ᐊᑐᖅᑕᐅᕙᒃᑐᒥᒃ ᓂᕈᐊᖅᑕᐅᓯᒪᔪᒥᒃ ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᒥᓂᔅᑕ ᐱᔪᓐᓇᐅᑎᖃᕐᓂᐊᕆᕗᖅ
ᐱᑎᑦᑎᔪᓐᓇᕐᓂᕐᒥᒃ ᖃᓄᐃᓕᐅᕆᐊᖃᕐᓂᕐᒥᒃ ᓇᓕᐊᖕᓄᑦ ᐅᖃᐅᓯᒃᑯᑦ ᐊᑐᖅᑕᐅᓇᔭᖅᑐᖅ 
ᐊᑐᖅᑕᐅᓂᐊᕐᒪᖔᑦ ᐊᔪᙱᓐᓂᕆᔭᐅᔪᑎᒍᑦ ᐱᓕᕆᐊᒃᓴᑎᒍᓪᓗ ᐊᔪᕈᓐᓃᖅᓴᕈᑕᐅᔪᑎᒍᑦ. ᑕᒪᓐᓇ
ᐃᑲᔪᕐᓂᐊᖅᐳᖅ ᐱᐅᓯᒋᐊᖅᑎᑦᑎᓗᓂ ᐊᑕᐅᓰᓐᓇᓕᑎᑕᐅᔪᒥᒃ ᑲᔪᓯᑎᑦᑎᓂᐊᕐᓗᓂ ᐃᓕᓐᓂᐊᕐᓂᕐᒧᑦ
ᐱᓕᕆᐊᒃᓴᐅᕙᒃᑐᓂᒃ ᑕᒫᓂᓕᒫᖅ ᐊᕕᒃᓯᒪᓂᓕᒫᒥ ᐅᑭᐅᖅᑕᖅᑐᒥ, ᐱᐅᓯᒋᐊᖅᑎᑦᑎᔪᒪᓂᕐᒧᓪᓗ
ᐋᖅᑭᒃᓱᖅᑕᐅᕙᓪᓕᐊᓂᖏᓐᓂᒃ ᐊᓕᓐᓂᐊᕈᑎᒃᓴᐃᑦ, ᐃᓕᓐᓂᐊᖅᑎᑦᑎᓂᕐᒧᑦ ᐊᑐᖅᑕᐅᕙᒃᑐᓂᒃ, ᐃᓕᓴᐃᔨᓂᒡᓗ
ᐊᔪᕈᓐᓃᖅᓴᖅᑎᑦᑎᓂᕐᒧᑦ ᐱᓕᕆᐊᒃᓴᓂᒃ.

ᐅᐃᕖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᑭᑭᑕᐅᓯᒪᐃᓐᓇᖅᐳᑦ ᐊᑐᖅᑕᐅᔭᕆᐊᓕᖕᒥᑦ
ᓂᕈᐊᕆᔭᖃᕐᓂᐊᕐᓗᓂ ᐅᖃᐅᓯᕐᒥᒃ ᐃᓕᓐᓂᐊᖅᑎᑦᑎᔾᔪᑕᐅᖃᑦᑕᕐᓂᐊᖅᑐᒥ ᐊᑐᖅᑕᐅᓗᓂ. ᐱᖁᔭᕐᔪᐊᑎᒍᑦ-
ᐱᔭᐅᔪᒥᑦ ᐱᔭᒃᓴᕆᔭᐅᑎᑕᐅᔪᒥᑦ, ᐅᐃᕖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ
ᐱᑎᑦᑎᖃᑦᑕᕐᓂᐊᖅᐳᑦ ᐊᔪᕈᓐᓃᖅᓴᖅᑎᑦᑎᓂᕐᒥᒃ ᐅᐃᕖᑎᑐᑦ, ᑖᒃᑯᐊᓗ ᐋᖅᑭᒃᓯᓪᓗᑎᒃ
ᐱᓕᕆᐊᖑᔭᕆᐊᖃᖅᑐᖁᑎᒥᓂᒃ ᑕᐃᒪᓐᓇ. ᑭᓯᐊᓂᓗᑦᑕᐅᖅ, ᐅᐃᕖᑦ ᐃᓕᓐᓂᐊᖅᑐᓕᕆᓂᕐᒧᑦ
ᑲᑐᔾᔨᖃᑎᒌᖏᑦ ᓄᓇᕗᒻᒥ ᐱᑎᑦᑎᔭᕆᐊᖃᖅᐳᑦ ᐊᑐᖅᑕᐅᔪᓐᓇᖅᑐᓂᒃ ᐱᑎᑦᑎᓂᐊᕐᓗᓂ
ᐊᔪᕈᓐᓃᖅᓴᖅᑎᑦᑎᓂᕐᒥᒃ ᐃᓄᒃᑐᑦ ᐊᐃᑉᐸᕆᔭᐅᓗᓂ ᐅᖃᐅᓯᐅᓗᓂ, ᓂᕈᐊᕆᔭᖃᕈᓐᓇᖅᖢᓂᓗ
ᐱᑎᑦᑎᓇᔭᕐᓂᕐᒥᒃ ᐊᔪᕈᓐᓃᖅᓴᖅᑎᑦᑎᓂᕐᒥᒃ ᐊᓯᖏᑎᒍᑦ ᐅᖃᐅᓯᖅᑎᒍᑦ, ᓲᕐᓗ ᖃᓪᓗᓈᑎᑐᑦ
ᐅᖃᐅᓯᒃᑲᓐᓂᐅᓗᓂ ᐅᖃᐅᓯᐅᓗᓂ. 
 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᐅᑉ ᐊᑖᒍᑦ 2008, ᑖᓐᓇ ᐱᓕᕆᕝᕕᒋᔭᐅᔪᖅ ᐃᒪᐃᑦᑕᕆᐊᖃᓚᐅᖅᐳᖅ
ᐱᑎᑦᑎᔭᕆᐊᖃᖅᖢᓂ ᐊᑕᖏᕐᓗᒍ ᑲᔪᓯᑎᑦᑎᓂᕐᒥᒃ ᒪᕐᕉᖕᓂᒃ ᐅᖃᐅᓯᖃᕐᓗᓂ ᐃᓕᓐᓂᐊᖅᑎᑦᑎᓂᕐᒥᒃ
ᐃᓕᓐᓂᐊᓕᓵᖅᑐᓂᑦ ᐊᔪᙱᓐᓂᓕᖕᓄᑦ 12−ᒥᑦ ᔪᓚᐃ 1, 2019 ᑎᑭᓯᒪᓕᖅᐸᑦ. ᐊᖏᔪᑦ ᐊᑐᓕᖅᑎᑦᑎᓂᕐᒧᑦ
ᐊᓂᒍᖅᑎᓐᓇᓱᒋᐊᓖᑦ ᐊᔪᖅᑎᑦᑎᖃᑦᑕᖅᓯᒪᕗᑦ ᐱᓕᕆᕝᕕᖕᒥᒃ ᐊᖑᒻᒪᑎᔪᓐᓇᕐᓂᕐᒥᒃ ᑐᕌᕆᔭᒥᓄᑦ
ᐊᔪᙱᓐᓂᓕᖕᓄᑦ 4−ᒥᑦ-12−ᒧᑦ, ᓲᕐᓗ ᐱᔭᕆᐊᖃᕐᓂᕐᒥᒃ ᐅᔾᔨᕐᓇᖅᑐᒻᒪᕆᒃᑯᑦ ᐊᖏᒡᓕᒋᐊᖅᑎᑦᑎᓇᔭᕐᓂᕐᒥᒃ

ᐃᓄᒃᑎᑐᑦ−ᐃᓕᓐᓂᐊᖅᑎᑦᑎᔪᓐᓇᖅᑐᓂᑦ ᐊᒻᒪᓗ ᐃᓕᓐᓂᐊᕈᑎᒃᓴᓂᑦ ᐊᔾᔨᒌᔾᔫᒥᔪᓂᑦ, ᐋᖅᑭᒃᓱᐃᓗᑎᒡᓗ
ᐊᑕᐅᓰᓐᓇᓕᑎᑕᐅᔪᓂᒃ ᐃᓄᒃᑐᑦ ᐅᖃᐅᓯᕐᓂᒃ ᐊᑐᖅᑕᐅᓂᐊᖅᑐᓂᒃ ᐃᓕᓐᓂᐊᕈᑎᒃᓴᓂ
ᐊᑐᖅᑕᐅᔪᓐᓇᖅᑐᓂᓗ ᐱᓕᕆᐊᒃᓴᓂ ᐊᔪᕈᓐᓃᖅᓴᕐᓂᐊᕐᓗᓂ.

ᐃᓚᒃᑲᓐᓂᖓ 3 - ᐅᖃᐅᓯᑦ ᐃᓕᓴᐃᔾᔪᑕᐅᔪᑦ

9



ᖃᖓᒃᑰᒐᔭᕐᓂᖏᑦ ᐅᓂᒃᑲᐅᓯᖃᕐᓂᕐᓗ

ᐱᕕᒃᓴᖃᖅᑎᑦᑎᔪᒪᓂᕐᒧᑦ ᓈᒻᒪᒃᑐᒥᒃ ᐊᑕᖏᕐᓗᓂ ᐊᑐᓕᖅᑎᑕᐅᓇᔭᕐᓂᖓᓄᑦ ᒪᕐᕉᖕᓂᒃ ᐅᖃᐅᓯᕐᓂᒃ
ᐊᑐᕐᓗᓂ ᐃᓕᓐᓂᐊᕐᓂᐅᓇᔭᖅᑐᖅ, ᑖᓐᓇ ᐊᓯᔾᔨᕆᐊᖅᑕᐅᓯᒪᔪᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ
ᓴᖅᑭᑎᑦᑎᕗᖅ ᐊᑐᓕᖅᑎᑕᐅᕙᓪᓕᐊᔪᒥᒃ ᐊᑐᓕᕐᓂᕐᒧᑦ ᐊᑐᖅᑕᐅᓂᐊᖅᑐᒥᒃ ᐊᔪᙱᓐᓂᓕᖕᓄᑦ 4−ᒥᑦ
12−ᒧᑦ, ᑕᒪᓐᓇᓗ ᐃᓱᓕᓪᓗᓂ 2039−ᒥ.

ᐊᑕᖏᖅᖢᒋᑦ ᐅᖃᐅᓯᕐᒧᑦ ᐃᓕᓐᓂᐊᖅᑎᑦᑎᔾᔪᑎᒃᓴᓄᑦ ᐊᑐᓕᖅᑎᑕᐅᔪᒪᔪᑦ ᐱᕕᒃᓴᕆᑎᑕᐅᔪᖅ
ᓇᓂᔭᒃᓴᐅᔪᖅ ᐃᓄᒃᑎᑐᑦ ᐅᖃᐅᓯᓕᕆᓂᕐᒧᑦ / ᐅᖃᐅᓯᕐᒥ ᐃᓕᓐᓂᐊᑎᑦᑎᔾᔪᑕᐅᔪᓂᑦ ᐊᑐᓕᖅᑎᑦᑎᓂᕐᒧᑦ:
ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐅᓂᒃᑳᖅ ᑲᑎᒪᔨᕋᓛᓄᑦ ᒪᓕᒐᓕᐅᕐᓂᕐᒧᑦ ᓄᓇᕗᑦ ᒐᕙᒪᒃᑯᑦ
ᐃᑭᐊᖅᑭᕕᖓᓐᓃᑦᑐᖅ ᐅᕙᓂ: https://gov.nu.ca/sites/default/files/inuktut_language
_arts_-_language_of_instruction_implementation_en.pdf.  

ᐊᒻᒪ ᒃᑲᓐᓂᖅᑕᐅᖅ, ᑖᓐᓇ ᐊᓯᔾᔨᕆᐊᖅᑕᐅᔪᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ
ᐱᐅᓯᒋᐊᖅᑎᑦᑎᓂᐊᖅᐳᖅ ᓵᑕᐅᓕᕈᓐᓇᕐᓂᕐᒧᑦ ᐊᑐᖅᑕᐅᔭᕆᐊᓕᖕᓂᒃ ᒥᓂᔅᑕᒧᑦ, ᑖᓐᓇᓗ
ᓇᐅᑦᑎᖅᓱᑦᑎᐊᕆᐊᖃᕐᓂᐊᖅᖢᓂ ᐅᓂᒃᑳᖅᐸᒡᓗᓂᓗ ᐊᕐᕌᒍᑕᒫᑦ ᓄᓇᕗᒻᒥᐅᓄᑦ ᐱᓕᕆᕝᕕᒋᔭᐅᔫᑉ
ᐊᔪᙱᓐᓂᕆᔭᖓᓄᑦ ᐱᑎᑦᑎᔪᓐᓇᕐᓂᕐᒥᒃ ᐃᓄᐃᑦ ᐅᖃᐅᓯᖏᓐᓄᑦ ᐊᔪᕈᓐᓃᖅᓴᖅᑎᑦᑎᓂᕐᒥᒃ,
ᑲᔪᓯᓂᕆᔭᐅᕙᒃᑐᒧᓪᓗ ᐋᖅᑭᒃᓱᐃᕙᓪᓕᐊᓂᐊᕐᓗᓂ ᐃᓕᓐᓂᐊᕈᑎᒃᓴᓂᒃ, ᐃᓕᓴᐃᓂᕐᒧᑦ
ᐊᑐᖅᑕᐅᖃᑦᑕᕐᓂᐊᖅᑐᓂᒃ, ᐊᔪᕈᓐᓃᖅᓴᕐᓂᕐᒧᓪᓗ ᐱᓕᕆᐊᒃᓴᓂᒃ.

ᐃᓕᓴᐃᔨᑦ ᐊᖓᔪᖅᑳᖏᑕ ᐃᓕᓴᐃᔨᓪᓗ ᐱᓕᕆᐊᒃᓴᖏᑦ

ᐊᓯᔾᔨᕆᐊᖅᑕᐅᓯᒪᔪᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᐱᑎᑦᑎᕙᒃᐳᖅ ᐃᓕᓐᓂᐊᕐᕕᐅᑉ ᐊᖓᔪᖅᑳᖏᓐᓂᒃ,
ᐃᓕᓐᓂᐊᖅᑐᓕᕆᔨᐅᙱᖔᖅᑐᓂᒃ, ᑲᒪᒋᔭᒃᓴᖃᕐᓂᕐᒥᒃ ᐊᑐᓕᖅᑎᑦᑎᓂᐊᕐᓗᓂ ᑭᑭᑦᑎᙱᑦᑐᒥᒃ

ᐃᓕᓐᓂᐊᕐᓂᐅᕙᒃᑐᒥᒃ ᐃᓕᓐᓂᐊᕐᕕᖕᒥᓂ . ᑕᒪᓐᓇ ᑕᐃᒪᐃᔾᔪᑎᖃᖅᐳᖅ ᐃᓕᓐᓂᐊᕐᕕᐅᑉ ᐊᖓᔪᖅᑳᖏᑦ

ᐊᔪᕈᓐᓃᖅᓴᖅᓯᒪᖕᒪᑕ, ᖃᐅᔨᒪᓂᖃᕐᒪᑕ, ᖃᐅᑕᒫᓪᓗ ᐃᓕᓐᓂᐊᕐᕕᖕᓃᑉᐸᖕᓂᖏᓐᓄᑦ ᐱᔭᕆᐊᖃᖅᖢᑎᒃ
ᓇᓗᙱᑦᑎᐊᕐᓂᕐᒥᒃ ᑕᒪᓐᓇ ᑭᑭᑦᑎᙱᓪᓗᓂ ᐃᓕᓐᓂᐊᕐᓂᖅ ᑕᒻᒪᖅᑕᐅᙱᓪᓗᓂ

ᐊᑐᓕᖅᑎᑕᐅᕙᓪᓕᐊᒐᓗᐊᕐᒪᖔᑦ. ᐱᑎᓪᓗᒋᑦ ᐃᓕᓐᓂᐊᕐᕕᐅᑉ ᐊᖓᔪᖅᑳᖏᑦ ᐱᓕᕆᐊᖑᙱᑦᑐᓄᑦ ᑲᒪᒋᔭᒃᓴᒥᒃ
ᐃᑲᔪᕐᓂᐊᖅᐳᖅ ᓇᓗᙱᑦᑎᐊᕐᓂᕐᒥᒃ ᑕᒪᒃᑯᐊ ᐃᓕᓐᓂᐊᖅᑏᑦ ᑕᒪᐃᓐᓂ ᓄᓇᓕᖕᓂ ᐊᑐᕈᓐᓇᕋᓗᐊᕐᒪᖔᑕ

ᐃᑲᔪᖅᑐᐃᔾᔪᑎᓄᑦ ᐱᔨᑦᑎᕋᕈᑕᐅᕙᒃᑐᓄᓪᓗ ᒪᓂᒪᑎᑕᐅᔪᓄᑦ ᑭᑭᑦᑎᙱᓪᓗᓂ ᐃᓕᓐᓂᐊᖅᑎᑦᑎᓇᔭᕐᓂᕐᒥᒃ. 
 
ᓱᓕ, ᑖᓐᓇ ᐊᖏᒡᓕᒋᐊᖅᑎᑦᑎᕗᖅ ᐱᔭᒃᓴᕆᔭᐅᔪᓂᒃ ᐃᓕᓴᐃᔨᓄᑦ ᖃᐅᔨᓴᖅᓯᔪᓐᓇᕐᓂᕐᒥᒃ ᑕᒪᐃᓐᓂᒃ
ᐃᓕᓐᓂᐊᖅᑎᓂᒃ ᖃᐅᔨᒪᓕᕈᒪᓂᕐᒧᑦ ᐱᔭᕆᐊᖃᕐᒪᖔᑕᑭᑭᑕᐅᙱᓪᓗᓂ ᐃᓕᓐᓂᐊᕐᓂᕐᒧᑦ ᐋᖅᑭᒋᐊᖅᑕᐅᔪᓂᒃ.
ᑭᖑᓂᑦᑎᓐᓂ, ᐃᓕᓴᐃᔩᑦ ᐃᒪᓐᓇᐅᔭᕆᐊᖃᖅᐸᓚᐅᖅᐳᑦ, ᖃᐅᔨᓴᖅᓯᔭᕆᐊᖃᖅᖢᑎᒃ ᑕᐃᑯᓂᖓᑐᐊᖅ

ᐃᓕᓐᓂᐊᖅᑎᓂᒃ ᐅᒃᐱᕆᔭᒥᓂᒃ ᐱᒃᑲᓐᓂᖅᑎᑕᐅᔭᕆᐊᖃᑐᐃᓐᓇᕆᐊᓕᖕᓂᒃ ᐱᔨᑦᑎᕋᕐᕕᐅᒃᑲᓐᓂᕐᓂᒃ
ᐃᑲᔪᖅᑐᖅᑕᐅᓂᕐᓂᒡᓗ. ᐃᓕᓐᓂᐊᕐᓂᓕᕆᔨᒃᑯᑦ ᐅᐃᕖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ
ᐱᑎᑦᑎᑐᐃᓐᓇᕆᐊᓖᑦ ᐃᓕᓴᐃᔨᓂᒃ ᑐᓴᖅᑕᐅᔪᒃᓴᒃᑲᓐᓂᕐᓂᒃ ᐃᑲᔪᕈᒪᓗᒋᑦ ᐱᓕᕆᐊᒃᓴᖓᓄᑦ

ᖃᐅᔨᓴᖅᓯᓂᐊᕐᓗᑎᒃ ᐃᓕᓐᓂᐊᖅᑎᓂᒃ.

ᐋᖅᑭᒃᓱᐃᕙᓪᓕᐊᓂᖅ ᐃᓛᒃᑯᑦ ᐃᓕᓐᓂᐊᖅᑎᓄᑦ ᐃᑲᔪᖅᑐᐃᓂᕐᒧᑦ ᐱᕙᒌᔭᖅᑕᐅᓯᒪᔪᓂᒃ
 
ᓱᓕ, ᑕᐃᓐᓇ ᐃᓕᓐᓂᐊᕐᕕᖕᒧᑦ ᐃᒡᓗᕈᓯᓪᓗᐊᑕᕐᒧᑦ/ ᐃᓕᓴᐃᔨ ᑲᒪᒋᔭᒃᓴᖃᖅᑎᑕᐅᓕᕐᓂᐊᖅᐳᖅ ᑲᒪᒋᔭᒃᓴᒥᒃ
ᐋᖅᑭᒃᓱᐃᕙᓪᓕᐊᓂᐊᕐᓗᓂ ᐃᓛᒃᑰᖅᑐᓄᑦ ᐃᓕᓐᓂᐊᖅᑎᓄᑦ ᐃᑲᔪᖅᑐᐃᓂᕐᒧᑦ ᐱᕙᒌᔭᕈᑎᓂᒃ (ISSP−ᓂᒃ)
ᐅᖃᖃᑎᖃᖅᐸᒡᓗᓂ ᐃᓕᓐᓂᐊᖅᑎᓄᑦ ᐃᑲᔪᖅᑐᐃᓂᕐᒧᑦ ᐃᓕᓴᐃᔨᓂᒃ, ᐊᖓᔪᖅᑳᓂᒃ, ᐃᓕᓐᓂᐊᖅᑎᓂᒡᓗ.
ᑭᖑᓂᑦᑎᓐᓂ, ᐋᖅᑭᒃᑕᐅᕙᓪᓕᐊᓂᖏᑦ ᐃᓛᒃᑰᖅᑐᓄᑦ ᐃᓕᓐᓂᐊᖅᑎᓄᑦ ᐃᑲᔪᖅᑐᐃᓂᕐᒧᒃ ᐱᕙᒌᔭᕈᑎᓂᒃ
ᐊᒥᖅᑳᕈᑕᐅᓪᓗᓂ ᑲᒪᒋᔭᒃᓴᕆᔭᐅᓚᐅᖅᐳᖅ ᐃᓚᒋᔭᐅᔪᓄᑦ ᐃᓕᓐᓂᐊᕐᕕᖕᒥ ᐱᓕᕆᖃᑎᒌᒃᐸᒃᑐᓄᑦ,
ᐃᒪᐃᓕᖓᓪᓗᓂᓗ, ᐃᓄᖕᒥᑦ ᐊᑕᐅᓯᕐᒥᑦ ᓵᑕᐅᔪᖃᕈᓐᓇᙱᖦᖢᓂ ᓇᓗᙱᑦᑎᐊᕐᓂᕐᒧᑦ

ᐱᓕᕆᐊᖑᕙᓪᓕᐊᒐᓗᐊᕐᒪᖔᑦ. 
 
ᑕᐃᓐᓇ ᐃᓕᓴᐃᔨᓪᓗᐊᑕᖅ, ᐃᓕᓐᓂᐊᖅᑐᓕᕆᔨᐅᙱᑦᑐᑦ, ᑲᒪᒋᔭᒃᓴᖃᖅᑎᑕᐅᓂᐊᖅᐳᑦ
ᕿᒥᕐᕈᐊᖅᓯᒃᑲᓐᓂᕐᓂᕐᒥᒃ ᐃᓛᒃᑰᖅᑐᓄᑦ ᐃᓕᓐᓂᐊᖅᑎᓄᑦ ᐃᑲᔪᖅᑐᐃᓂᕐᒧᑦ ᐱᕙᒌᔭᕈᑎᓂᒃ ᖃᐅᔨᓴᖅᓯᓂᕐᒥᒡᓗ
ᑲᔪᓯᕙᓪᓕᐊᓂᕆᔭᖏᓐᓂᒃ ᐃᓕᓐᓂᖅᑏᑦ ᑕᒪᑐᒧᖓ, ᐃᒡᓚᒃᑰᖅᑐᓄᑦ ᐃᓕᓐᓂᐊᖅᑎᓄᑦ ᐃᑲᔪᖅᑐᐃᓂᕐᒧᑦ
ᐱᕙᒌᔭᕈᑎᒥᒃ.

ᐃᓚᒃᑲᓐᓂᖓ 4 − ᐊᔾᔨᒌᒃᑎᑦᑎᓗᓂ ᐃᓕᓐᓂᐊᖅᑎᑦᑎᓂᖅ

11



ᐃᓕᓐᓂᐊᕐᕖᑦ ᐊᖓᔪᖅᑳᖏᑦ ᐅᓂᒃᑳᓕᐅᕆᐊᓖᑦ ᐱᖓᓱᐃᖅᓱᕐᓗᑎᒃ

ᐊᕐᕌᒍᒥ,ᐃᓕᓐᓂᐊᖅᑐᓕᕆᔨᒃᑯᓐᓄᑦᐊᑐᓕᖅᑎᑦᑎᓂᕐᒥᒃ ᑭᑭᑦᑎᙱᓪᓗᓂ ᐃᓕᓐᓂᐊᖅᑎᑦᑎᓇᔭᕐᓂᕐᒥᒃ
ᐃᓕᓐᓂᐊᕐᕕᖕᒥᓂ; ᐊᒻᒪᓗ 
ᒥᓂᔅᑕ ᐅᓂᒃᑳᕆᐊᖃᖅᑎᑉᐸᒡᓗᒍ ᐊᕐᕌᒍᑕᒫᑦ ᑭᑭᑦᑎᙱᓪᓗᓂ ᐃᓕᓐᓂᐊᖅᑎᑦᑎᓇᔭᕐᓂᕐᒧᑦ ᑕᒪᐃᒃᑯᓕᒫᖅ
ᐃᓕᓐᓂᐊᕐᓂᓕᕆᓂᕐᒧᑦ ᐊᑐᖅᑕᐅᕙᒃᑐᒥ.

ᒥᓂᔅᑕ, ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ ᐅᓂᒃᑳᓕᐅᕐᓂᖅ

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᖅᔭᒃᑯᑦ 2020, ᑕᐃᓐᓇ ᒥᓂᔅᑕ ᐱᖁᔭᐅᑉᐸᑦ ᐃᓕᓐᓂᐊᕐᕕᐅᑉ ᐊᖓᔪᖅᑳᖓᑕ,
ᐱᑎᑕᐅᓂᐊᖅᐳᖅ ᑭᖑᓪᓕᖅᐹᒥᒃ ᐱᔪᓐᓇᕐᓂᖃᖅᑎᑕᐅᓂᕐᒥᒃ ᑭᑭᑦᑎᔪᓐᓇᕐᓗᓂ ᐃᓕᓐᓂᐊᖅᑎᓂᒃ
ᐃᓕᓐᓂᐊᕐᕕᖕᒥ ᐃᒡᓗᕈᓯᕐᒥ ᐊᑐᖅᑕᐅᕙᒃᑐᓂᒃ ᑭᑭᑦᑎᙱᓪᓗᓂ ᐃᓕᓐᓂᐊᖅᑎᑦᑎᓂᕐᒧᑦ ᐱᐃᔾᔪᑎᖃᖅᖢᓂ.
ᑕᒪᓐᓇ ᑲᒪᒋᔭᒃᓴᕆᔭᐅᔪᖅ ᐱᓯᒪᔭᐅᓚᐅᖅᐳᖅᐃᓕᓐᓂᐊᕐᕕᐅᑉ ᐊᖓᔪᖅᑳᖏᓐᓂᑦ ᐅᑯᑎᒎᓇᖅ,
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 2008−ᒥ. ᑕᒪᓐᓇ ᐊᓯᔾᔨᕐᓂᕆᔭᐅᔪᖅ ᐊᒃᑐᖅᓯᙱᓚᖅ

ᐃᓕᓐᓂᐊᖅᑐᓕᕆᔨᒃᑯᓐᓂᒃ ᐅᕙᒐᓘᓐᓃᑦ ᐅᐃᕖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ
ᐱᔪᓐᓇᐅᑎᖓᓄᑦ ᓄᖅᑲᖓᑎᑦᑎᓚᐅᑲᒐᔭᕐᓂᕐᒥᒃ ᐃᓕᓐᓂᐊᕈ ᐃᓕᓐᓃᖅᑎᑦᑎᓇᔭᕐᓂᕐᒥᒡᓘᓐᓃᑦ
ᐃᓕᓐᓂᐊᖅᑎᓂᒃ ᐅᕘᓇ, "ᐃᓚᖓᒍᑦ 7−ᑯᑦ − ᐃᓕᓐᓂᐊᖅᑎ ᐊᖓᔪᖅᑳᓪᓗ ᐃᓚᐅᕙᖕᓂᖏᓐᓄᑦ"
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ. ᐱᔪᓐᓇᐅᑎᒋᔭᖓᑦ ᐃᓕᓐᓂᐊᖅᑐᓕᕆᔨᒃᑯᑦ
ᐃᓕᓐᓂᐊᕈᓐᓃᖅᑎᑦᑎᓚᐅᑲᒡᓗᑎᒃ ᐃᓕᓐᓂᐊᕈᓐᓃᖅᑎᑦᑎᓗᑎᒡᓘᓐᓃᑦ ᐃᓕᓐᓂᐊᖅᑎᓂᒃ ᐊᓯᔾᔨᔾᔮᙱᓚᖅ.  
 
ᐃᓕᓐᓂᐊᖅᑐᓕᕆᔨᒃᑯᑦ ᐅᐃᕖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᐃᓚ ᐅᖃᑦᑕᔾᔮᙱᓚᑦ

ᕿᒥᕐᕈᐊᖅᓯᒃᑲᓐᓂᕐᓂᕐᒧᑦ ᑲᑎᒪᔨᓂᑦ ᐱᓕᕆᖃᑎᒌᒃᑐᓂᑦ ᐋᖅᑭᒃᓯᒪᓕᖅᑎᑦᑎᕙᒃᖢᑎᒃ ᑭᑭᑦᑎᙱᓪᓗᓂ

ᐃᓕᓐᓂᐊᖅᑎᑦᑎᓂᕐᒧᑦ ᐱᓇᔪᒃᑕᐅᒃᑲᓐᓂᖅᑐᓄᑦ. ᕿᒥᕐᕈᔩᑦ ᐃᓚᓕᐅᔾᔨᖃᑦᑕᐃᓐᓇᕐᓂᐊᖅᐳᑦ ᐃᓚᒋᔭᐅᔪᓂᒃ
ᐊᔪᙱᓐᓂᓕᖕᓂᒃ ᐱᔭᐅᔭᕆᐊᓕᖕᓄᑦ ᐃᓕᓐᓂᐊᖅᑎᒥᑦ, ᐊᒻᒪᓗᑦᑕᐅᖅ ᐃᓚᒋᔭᐅᔪᓄᑦ ᐃᓕᓐᓂᐊᕐᕕᖕᒥ
ᐱᓕᕆᖃᑎᒌᒃᐸᒃᑐᓂᑦ.

ᑖᓐᓇ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 2020 ᐊᖏᒡᓕᒋᐊᖅᑎᑦᑎᓂᐊᖅᐳᖅ ᐅᓂᒃᑳᕆᐊᖃᕐᓂᕐᒧᑦ
ᐱᔭᐅᔭᕆᐊᓕᖕᓂᒃ ᑭᑭᑦᑎᙱᓪᓗᓂ ᐃᓕᓐᓂᐊᖅᑎᑦᑎᓇᔭᕐᓂᕐᒧᑦ ᐃᒪᐃᓕᐅᕐᓗᑎᒃ:

ᑕᒪᒃᑯᐊ ᐊᓯᔾᔨᕐᓂᕆᔭᐅᔪᑦ ᓇᓗᙱᑦᑎᐊᕈᑕᐅᕗᑦ ᑕᒪᕐᒥᒃ ᒥᓂᔅᑕᓗ ᐃᓕᓐᓂᐊᕐᕕᐅᓪᓗ ᐊᖓᔪᖅᑳᖏᑦ 
 ᓇᓗᓇᖏᑦᑐᒥᑦ ᐱᓕᕆᐊᖃᕐᓗᑎᑦ ᑲᔪᓯᑎᑦᑎᓂᕐᒥ ᑭᑭᑦᑎᙱᓪᓗᓂ ᐃᓕᓐᓂᐊᖅᑎᑦᑎᓇᔭᕐᓂᕐᒥᒃ
ᐃᓕᓐᓂᐊᕐᕕᖕᒥ.

ᐃᓚᒃᑲᓐᓂᖓ 5 – ᐃᓕᓐᓂᐊᕐᕕᖕᒥᑦ ᐃᖅᑲᓇᐃᔭᖅᑎᑦ 

ᐃᓕᓐᓂᐊᕐᓂᓕᕆᓂᐅᑉ ᐱᖁᔭᖓᑕ 2020 ᐊᑖᒍ, ᖃᐅᔨᑎᑦᑎᒃᑲᓐᓂᕐᓂᕐᒧᑦ ᐱᓕᕆᐊᖑᕙᒃᑐᑦ ᓄᑖᓄᑦ
ᐃᓕᓴᐃᔨᓄᑦ ᐃᓚᖃᕆᐊᖃᕐᓂᐊᖅᐳᑦ ᐃᓗᓕᖏᓐᓂᒃ ᐃᓄᐃᑦ ᐃᓕᖅᑯᓯᖏᑕ

ᖃᓄᐃᓕᐅᖅᐸᓚᐅᕐᓂᕆᔭᖏᓐᓄᓪᓗ, ᐊᒻᒪᓗᑦᑕᐅᖅ ᐱᑎᑦᑎᓗᓂ ᖃᐅᔨᑎᑦᑎᓂᕐᒥᒃ ᐃᓄᐃᑦ
ᐅᖃᐅᓯᖏᓐᓄᑦ. ᑕᒪᓐᓇ ᖁᑦᑎᖕᓂᖅᓴᐅᕗᖅ ᐊᑐᖅᑕᐅᕙᒃᖢᓂ ᐆᒪᙵᑦ, ᐃᓕᓐᓂᐊᕐᓂᓕᕆᓂᕐᒧᑦ
ᐱᖁᔭᖅ 2008, ᐊᒻᒪᓗ ᐃᒪᐃᓕᖓᑎᑦᑎᓪᓗᓂ, ᖃᐅᔨᑎᑕᐅᒃᑲᓐᓂᕐᓂᕐᒧᑦ ᐱᓕᕆᐊᒃᓴᐃᑦ
ᐋᖅᑭᒃᓱᖅᑕᐅᓗᑎᒃ ᒪᓕᒃᑐᖃᕐᓗᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 
 
ᐊᑐᕐᓂᖅ ᐃᓄᐃᑦ ᐃᓕᖅᑯᓯᑐᖃᖅᑎᒍᑦ ᖃᐅᔨᒪᓂᕆᔭᖏᓐᓂᒃ ᐊᖏᒡᓕᒋᐊᖅᑎᑕᐅᓂᐊᕆᕗᖅᑕᐅᖅ

ᐃᓕᓐᓂᐊᕐᕕᖕᓂ ᐊᖏᒡᓕᒋᐊᖅᑎᑦᑎᓗᓂ ᐃᓄᐃᑦ ᐃᓕᖅᑯᓯᑐᖃᕐᓗᓂ ᖃᐅᔨᒪᓪᓚᕆᒃᑐᓂᒃ
ᐃᓚᓕᐅᔾᔨᓂᐊᕐᓗᓂ ᖃᐅᔨᒪᓂᖃᓪᓚᕆᒃᑐᓂᒃ ᖃᓄᑐᐃᓐᓇᖅ ᐊᕐᕌᒍᓕᖕᓂᒃ, ᐃᓐᓇᑐᐃᓐᓇᐅᙱᑦᑐᓂᒃ.
ᐃᓕᓐᓂᐊᖅᑐᓕᕆᔨᒃᑯᑦ ᐅᑯᐊᓗ, ᐅᐃᕖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ
ᑲᒪᒋᔭᒃᓴᖃᐃᓐᓇᕐᓂᐊᖅᐳᑦ ᐋᖅᑭᒃᓯᒪᓕᖅᑎᑦᑎᓂᕐᒥᒃ ᓇᓕᐊᒃ ᐃᓄᐃᑦ ᐊᔪᙱᓐᓂᖃᕐᒪᖔᑕ,
ᖃᐅᔨᒪᓂᖃᕐᒪᖔᑕ, ᐊᔪᙱᓐᓂᖃᕐᒪᖔᑕᓗ ᐃᓄᐃᑦ ᐃᓕᖅᑯᓯᖏᓐᓂ ᐊᑐᖅᐸᒃᑕᑐᖃᖏᓐᓂᓗ

ᐱᓕᕆᐊᖃᕐᓂᐊᕐᓗᑎᒃ ᐃᒪᓐᓇ, ᐃᓄᒃᓯᐅᑎᓕᕆᔨ ᐃᓕᓐᓂᐊᕐᕕᖕᒥᓂ ᐱᖁᔭᐅᓇᔭᖅᖢᑎᒡᓗ
ᓇᓗᓇᐃᒃᑯᑕᖃᓕᕐᓂᕐᒧᑦ ᑕᐃᒪᐃᓕᐅᖁᔭᐅᓗᑎᒃ ᒥᓂᔅᑕᒥᑦ.
 
ᐊᓯᔾᔨᕆᐊᖅᑕᐅᔪᖅ ᐱᖁᔭᖅ ᐊᒻᒪᑦᑕᐅᖅ ᐅᖓᕙᕆᐊᖅᑎᑦᑎᕗᖅᐃᓂᒋᔭᐅᕙᒃᑐᓂᒃ ᐃᓕᓐᓂᐊᕐᕕᐅᑉ
ᐊᖓᔪᖅᑳᖓᓄᑦ ᐃᓕᓐᓂᐊᕐᕕᐅᓪᓗ ᐊᖓᔪᖅᑳᖓᑕ ᑐᒡᓕᐊᓄᑦ ᐃᓂᒋᔭᐅᕙᒃᑐᓂᒃ 3−ᓂᑦ ᐊᕐᕌᒍᓂᑦ
4−ᓄᑦ ᐊᕐᕌᒍᓄᑦ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᐊᖏᓂᖅᓴᒥᑦ ᐊᑕᐅᓯᓐᓇᓕᑎᑦᑎᓕᕋᔭᕐᓂᕐᒥᒃ
ᐃᓕᓐᓂᐊᕐᕕᖕᓂ ᓯᕗᓕᖅᑎᐅᕙᒃᑐᓂᒃ.

ᐃᓕᓐᓂᐊᕐᕕᐅᑉ ᐅᓪᓗᖅᓯᐅᑎᖏᑦ

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᐱᑎᑦᑎᕗᖅ ᒥᓂᔅᑕᒥᒃ ᐱᔪᓐᓇᐅᑎᒥᒃ ᐋᖅᑭᒃᓯᒪᓕᖅᑎᑦᑎᓂᐊᕐᓗᓂ 9−ᓂᒃ
ᐱᓪᓗᐊᑕᕐᓂᒃ ᐃᓕᓐᓂᐊᕐᕕᖕᒧᑦ ᐅᓪᓗᖅᓯᐅᑎᒋᔭᐅᓂᐊᖅᑐᓂᒃ, ᐱᖓᓱᓂᒃ ᑕᒪᐃᓐᓄᑦ ᐊᑐᓂᑦ
ᐅᑭᐅᖅᑕᖅᑐᒥ ᐊᕕᒃᓯᒪᓂᕐᓄᑦ, ᐅᓪᓗᖃᕐᓗᑎᒃ ᐱᒋᐊᕐᕕᒃᓴᓂᒃ ᐃᓱᓕᑦᑎᕝᕕᒃᓴᓂᒡᓗ, ᐊᒻᒪᑦᑕᐅᖅᓂ ᐅᓪᓗᓂᒃ
ᐱᕚᓪᓕᕈᑎᓕᕆᓂᖅ ᐊᔪᕈᓐᓃᖅᓴᖅᑎᑕᐅᓇᔭᖅᑐᓂᒃ. ᐃᓕᓐᓂᐊᖅᑐᓕᕆᔩᑦ ᐊᒻᒪᓗ ᐅᐃᕖᑦ
ᐃᓕᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᓂᕈᐊᕆᔭᖃᕈᓐᓇᕐᓂᐊᖅᐳᑦ ᐅᓪᓗᖅᓯᐅᑎᒥᒃ
ᐊᑐᖅᑕᐅᓂᐊᖅᑐᒥᒃ ᐃᓕᓐᓂᐊᖅᑐᓕᕆᓂᕐᒧᑦ ᐃᓂᒋᔭᖏᓐᓂ ᒪᓂᒪᑎᑕᐅᔪᓂᑦ ᐊᑐᖅᑕᐅᖔᓕᕈᓐᓇᖅᑐᓂᑦ.

ᐃᓕᓴᐃᔩᑦ ᐊᖓᔪᖅᑳᖓᓂᑦ ᑐᒡᓕᐊᑕᓗ ᐱᔭᒃᓴᑖᖅᑎᑦᑎᔨᑦ ᑲᑎᒪᔨᖏᑦ

ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐅᐃᕖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ
ᑲᔪᓰᓐᓇᕐᓂᐊᖅᐳᑦ ᐊᔪᙱᓪᓗᑎᒃ ᐃᓂᑖᖅᑎᑦᑎᓂᕐᒥᒃ ᐃᓚᒋᔭᐅᓂᐊᖅᑐᓂᒃ ᐅᑯᓄᖓ,ᐃᓕᓐᓂᐊᕐᕕᐅᑉ
ᐊᖓᔪᖅᑳᖓᓄᑦ ᐃᓕᓐᓂᐊᕐᕕᐅᓪᓗ ᐊᖓᔪᖅᑳᖓᑕ ᑐᒡᓕᐊᓄᖅ ᐃᓂᑖᖅᑎᑦᑎᓂᕐᒧᒃ ᐱᓕᕆᖃᑎᒌᒃᑐᓂᒃ
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥ 2008−ᖑᑎᓪᓗᒍ. ᑭᓯᐊᓂᓗᑦᑕᐅᖅ, ᓇᓗᙱᑦᑎᐊᕈᒪᓂᕐᒧᑦ ᑕᒪᒃᑯᐊ
ᐃᓕᓐᓂᐊᕐᕕᐅᑉ ᐊᖓᔪᖅᑳᒃᓴᖏᓐᓄᑦ ᐊᐱᖅᓱᕐᓃᑦ ᐱᓕᕆᐊᖑᕙᒡᓗᑎᒃ ᓈᒻᒪᖅᑯᑦᑎᓗᑎᒃ
ᑭᖑᕙᓯᒃᑎᙱᓪᓗᒋᑦ, ᐃᓕᓐᓂᐊᖅᑐᓕᕆᔨᒃᑯᑦ ᑎᒃᑯᐊᖅᓯᖃᑦᑕᕆᐊᖃᕐᓂᐊᖅᐳᑦ
ᐃᓚᒋᔭᐅᓂᐊᖅᑐᓂᒃᐃᓂᒡᑕᖅᑎᑦᑎᓂᕐᒧᑦ ᐱᓕᕆᖃᑎᒌᒃᑐᓄᑦ ᐅᓪᓘᒃ ᐃᖅᑲᓇᐃᔭᕐᓈᒃ ᐃᓗᐊᓂ
ᐱᐊᓪᓚᓚᐅᕐᓗᑎᒃ ᐱᔪᒪᔾᔪᑕᐅᔪᒥᒃ.

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᐅᖃᑕᐅᔪᑦ ᐅᐃᕖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ  
ᑲᑎᒪᔨᐅᖃᐅᔪᑦ

ᐊᓯᔾᔨᕆᐊᖅᑕᐅᔪᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 2020 ᓴᖅᑭᑎᑦᑎᕗᖅ ᐊᔾᔨᑦᑎᐊᖏᓐᓂᒃ

ᐱᔪᓐᓇᐅᑎᓂᒃ ᑲᒪᒋᔭᒃᓴᓂᒡᓗ ᐃᓐᓇᐃᑦ ᑲᒪᒋᔭᒃᓴᕆᔭᖏᓐᓄᑦ ᐃᓕᓐᓂᐊᖅᑎᓂᒡᓗ ᑭᒡᒐᖅᑐᐃᔨᓂᒃ
ᐃᓂᑖᖅᑎᑕᐅᓪᓗᑎᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᓯᒥᑎᒍᑦ ᐃᓚᒋᔭᐅᔪᑎᒍᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ,
ᐃᓚᒋᔭᐅᓪᓗᓂ ᐱᔪᓐᓴᓇᐅᑎᖃᕐᓂᖅ ᓂᕈᐊᕈᓐᓇᕐᓂᕐᒥᒃ.
 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᓚᒋᔭᐅᔪᑦ ᐊᒻᒪᓗᑦᑕᐅᖅ ᐅᐃᕖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ

ᓄᓇᕗᒻᒥ ᑲᑎᒪᔩᑦ ᐊᒻᒪᑦᑕᐅᖅ ᐱᑎᑦᑎᔭᕆᐊᖃᕐᓂᐊᖅᐳᑦ ᒥᓂᔅᑕᒥᒃ ᐃᒪᐃᑦᑐᒥᒃ, ᐱᕋᔭᒃᓯᒪᓂᕐᒧᑦ
ᑎᑎᖅᑲᖁᑎᖃᖅᑐᖃᕐᒪᖔᑦ ᐊᒃᑐᖅᑕᐅᓴᕋᐃᑦᑐᓄᓪᓗ ᖃᐅᔨᓴᕐᕕᐅᓗᓂ ᑕᒪᒃᑯᐊᓗ
ᓄᑕᐅᙱᓐᓂᖅᓴᐅᙱᓪᓗᑎᒃ ᑕᖅᑭᓂᑦ ᐱᖓᓱᓂᑦ ᑕᐃᒪᙵᓕᑦ ᓂᕈᐊᖅᑕᐅᓚᐅᕐᓂᕐᒥᓂᑦ. ᑖᒃᑯᓇᓂ
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᓂ 2008, ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᓚᒋᔭᐅᔪᑦ ᐃᒪᐃᑦᑐᓐᓇᖅᐳᑦ
ᐱᑎᑦᑎᓗᑎᒃ ᐱᕋᔭᒃᓯᒪᓂᕐᒧᑦ ᖃᐅᔨᒋᐊᕐᕕᖃᕐᓂᕐᒧᑦ ᖃᐅᔨᓇᓱᖕᓕᕐᓕᒃ ᐱᔭᕇᖅᑕᐅᓚᐅᖅᑐᓂᒃ
ᐊᕐᕌᒎᓵᖅᑐᓂ ᐱᖓᓱᓂ. ᐃᓕᓐᓂᐊᖅᑐᓕᕆᔨᒃᑯᑦᑕᐅᖅ ᖃᐅᔨᑎᑦᑎᖃᑦᑕᕆᐊᖃᕐᓂᐊᖅᐳᑦ ᒥᓂᔅᑕᒥᒃ
ᖃᓄᑐᐃᓐᓇᖅ ᐊᓯᔾᔨᖅᑐᓂᒃ ᑎᑎᕋᖅᓯᒪᔭᖏᓐᓄᑦ ᐱᑕᖃᓕᕐᓂᖅᐸᑦ ᑕᐃᓐᓇ ᑎᑎᕋᖅᓯᒪᔪᖁᑎᖃᕐᓂᕐᒧᑦ
ᖃᐅᔨᒋᐸᕐᓂᖅ ᐱᔭᕇᖅᑕᐅᓯᒪᓕᖅᑎᓪᓗᒍ.

 

ᐃᓚᒃᑲᓐᓂᖓ 6 - ᐃᓕᓐᓂᐊᖅᑐᓕᕆᔨᒃᑯᑦ   

ᑕᐃᒪᓐᓇᑦᑕᑲᐅᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ 2008, ᑭᓯᐊᓂ ᐅᖃᖅᓯᒪᔪᖃᖅᐸᑦ ᐊᓯᐊᒍᖔᖅ,
ᑖᒃᑯᐊ ᐅᐃᕖᑦ ᐃᓕᓐᓂᐊᕐᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᐱᓯᒪᕗᑦ ᑕᒪᐃᓐᓂᑦᑎᐊᖅ
ᑲᒪᒋᔭᒃᓴᕆᔭᐅᔪᓂᒃ, ᓴᙱᓂᕆᔭᐅᔪᓂᒃ, ᐱᔭᒃᓴᕆᔭᐅᕙᒃᑐᓂᒡᓗ ᐃᓕᓐᓂᐊᖅᑐᓕᕆᔨᒃᑯᓐᓄᑦ.
 
ᐅᐃᕖᑦ ᐃᓕᓐᓂᐊᕐᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᒫᓐᓇ ᒪᓕᒋᐊᖃᖅᑎᑕᐅᓕᖅᐳᑦ ᐃᓄᐃᑦ
ᐅᖃᐅᓯᖏᓐᓄᑦ (ᐃᓄᒃᑎᑐᑦ ᐊᐃᑉᐸᒋᔭᐅᓪᓗᓂ ᐅᖃᓪᓚᒍᑕᐅᕙᖕᓂᖓ) ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᓂᒃ
ᐋᖅᑭᒃᑕᐅᔪᓂᒃ ᒥᓂᔅᑕᒥᑦ ᑲᔪᓯᑎᑦᑎᓂᐊᕐᓗᑎᒃ ᐃᓄᐃᑦ ᐅᖃᐅᓯᖏᓐᓄᑦ ᐱᓕᕆᓂᐅᖃᑦᑕᖅᑐᓂᒃ
ᐊᐃᑉᐸᕆᔭᐅᓪᓗᓂ ᐅᖃᓪᓚᒍᑕᐅᕙᒃᖢᓂ ᐅᐃᕖᑦ ᐃᓕᓐᓂᐊᕐᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ
ᐃᓕᓐᓂᐊᕐᕕᖏᓐᓂ. ᑭᓯᐊᓂᓗᑦᑕᐅᖅ, ᑖᒃᑯᐊ ᐅᐃᕖᑦ ᐃᓕᓐᓂᐊᕐᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ
ᑲᔪᓯᑎᑦᑎᕙᒃᐳᑦ ᐱᔪᓐᓇᐅᑎᒥᒃ ᑲᔪᓯᑎᑦᑎᓗᑎᒃ ᐊᑐᓕᖅᑎᑦᑎᓂᕐᒥᒃ ᑕᒪᒃᑯᓂᖓ ᐃᓕᓐᓂᐊᕈᑎᒃᓴᓂᒃ
ᓂᕈᐊᕆᔭᖃᕐᓗᑎᒃ ᓇᖕᒥᓂᖅ ᐊᑐᖃᑦᑕᕐᓂᐊᖅᑕᒥᓂᒃ, ᓴᓇᕐᕈᑎᒥᓂᒃ, ᐊᑐᖅᑕᐅᔪᒃᓴᓂᒃ,
ᖃᓄᐃᓕᐅᖅᑕᐅᔪᒃᓴᓂᒃ, ᖃᐅᔨᓴᖅᓯᓂᕐᓂᒡᒡᓗᓐᓃᑦ ᑎᑭᐅᑎᔪᒪᓪᓗᑎᒃ ᐃᓕᓐᓂᐊᒐᒃᓴᓄᑦ
ᖃᓄᐃᓕᖓᓕᕐᓂᕆᔭᐅᔪᓂᒃ. 
 
ᒥᓂᔅᑕ ᐱᔪᓐᓇᐅᑎᖃᖅᐳᖅ ᐱᔪᒪᔪᓐᓇᖅᖢᓂ ᖃᔅᓯᑲᓪᓚᖕᓂᒃ ᐊᔾᔨᒌᙱᑦᑐᓂᒃ ᐅᓂᒃᑲᐅᓯᕐᓂᒃ ᐅᐃᕖᑦ
ᐃᓕᓐᓂᐊᕐᑐᓕᕆᓂᕐᒧᑦ ᑲᑐᔾᔨᖃᑎᒌᖏᓐᓂᑦ ᓄᓇᕗᒻᒥ ᐊᖏᒡᓕᒋᐊᖅᑎᑦᑎᔪᒪᓪᓗᑎᒃ ᓵᑕᐅᓕᕈᓐᓇᕐᓂᕐᒥᓂ.
ᑖᒃᑯᐊ ᐅᓂᒃᑳᑦ ᐊᔾᔨᒌᙱᑦᑐᓂᒃ ᐱᔾᔪᑎᖃᕈᓐᓇᖅᐳᑦ, ᐅᑯᓂᖓᓗ ᐃᖅᑲᓇᐃᔭᖅᑎᑖᕆᔭᐅᕙᓪᓕᐊᔪᑦ,
ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᑦ, ᐊᒻᒪᓗ ᓄᓇᓕᖕᓂ ᐱᓕᕆᐊᒃᓴᑦ. 
 
ᐅᐃᕖᑦ ᐃᓕᓐᓂᐊᕐᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᑲᔪᓯᑎᑦᑎᖃᑦᑕᕆᐊᖃᕐᓂᐊᖅᐳᑦ ᐃᓄᒃᑐᑦ
ᐊᐃᑉᐸᕆᔭᐅᓗᓂ ᐅᖃᓪᓚᒍᑕᐅᕙᒡᓗᓂ ᐃᓕᓐᓂᐊᕐᕕᖕᓂ ᐱᔪᓐᓇᕐᕕᖃᕐᕕᒋᔭᒥᓂ.

ᐃᓚᒃᑲᓐᓂᖓ 7 - ᐅᐃᕖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ
(CSFN−ᑯᑦ)

ᑎᑎᕋᖅᓯᒪᒃᑲᓐᓂᕐᓂᖓ 8 – ᑲᑐᔾᔨᖃᑎᒌᑦ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ

ᒫᓐᓇᓕ, ᐃᓕᓐᓂᐊᕐᓂᓕᕆᔨᒃᑯᓐᓂ ᐱᓕᕆᖃᑎᒌᒃᑐᑦ, ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᒌᓪᓗ,
ᖃᔅᓰᓐᓇᕐᓂᒃ ᐅᓂᒃᑳᓕᐅᕆᐊᖃᖅᑎᑕᐅᕗᑦ ᒥᓂᔅᑕᒧᑦ ᐊᒻᒪ ᑲᒪᒋᔭᒃᓴᖃᖅᑎᑕᐅᓪᓚᑦᑖᙱᖦᖢᑎᒃ

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐅᕝᕙᓘᓐᓃᑦ ᐅᐃᕖᑦ ᐃᓕᓐᓂᐊᕐᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ.
ᐊᓯᔾᔨᕆᐊᖅᑕᐅᒥᒪᔪᒥ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ 2020, ᐃᓕᓐᓂᐊᖅᑐᓕᕆᔨᒃᑯᓐᓂ
ᐱᓕᕆᖃᑎᒌᒃᑯᑐᑦ, ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᒌᖕᓂᖏᑦ ᑲᒪᒋᔭᒃᓴᖏᑦ

ᐅᔾᔨᕐᓇᖅᑐᒻᒪᕆᒃᑯᑦ ᐱᐅᓯᑎᑕᐅᒋᐊᖅᓯᒪᕗᑦ ᑐᑭᓯᓇᑦᑎᐊᖅᑐᓂᒡᓗ ᓵᑕᐅᓕᕈᓐᓴᕐᓂᕐᓂᒃ ᐅᑯᓄᖓ,
ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᒌᖕᓂᖏᑦ, ᐃᓕᓐᓂᐊᖅᑐᓕᕆᔨᒃᑯᑦ, ᒥᓂᔅᑕᐅᓪᓗ
ᓇᓗᓇᐃᖅᑕᐅᓯᒪᕗᑦ.

ᐃᓕᓐᓂᐊᖅᑐᓕᕆᔨᒃᑯᓐᓂᒃ ᐃᓚᒋᔭᐅᔪᓐᓇᖅᑎᖦᖢᒋᑦ; 
ᐃᓱᓕᑦᑕᖅᑎᓪᓗᒋᑦ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᐊᔪᙱᓐᓂᕆᔭᖓᓂᒃ ᐲᖅᓯᔪᓐᓇᕐᓗᑎᒃ
ᐃᓚᒋᔭᐅᓂᕐᒥᑦ ᑕᒪᑐᒪᓂ ᑭᒻᒐᖅᑐᐃᔨᖏᑦ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ; ᐊᒻᒪᓗ
ᓇᓗᓇᐃᖅᓯᑦᑎᐊᖅᐸᒡᓗᓂ 70-ᐳᓴᓐ ᑲᑎᒪᔨᖏᑦ ᐃᓕᓐᓂᐊᖅᑐᓕᕆᔨᒃᑯᓐᓂᖔᖅᐸᒡᓗᑎᑦ. ᑭᒡᒐᖅᑐᐃᔨᖏᑦ

ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᑦᑕᐅᖅ ᑎᒃᑯᐊᖅᓯᑐᐃᓐᓇᕈᓐᓇᖅᐳᑦ ᐃᓚᒋᔭᐅᓇᔭᖅᑐᓂᒃ ᓄᓇᕗᑦ
ᑐᙵᕕᒃᑯᑦ ᑎᒥᖓᓂᑦ ᐅᑯᓇᙵᓪᓗ, ᓄᓇᕗᒻᒥ ᐊᔪᕈᑎᓕᖕᓄᑦ ᒪᑭᓐᓇᓱᐊᖅᑏᑦ ᑲᑐᔾᔨᖃᑎᒌᖓ

ᐱᓕᒻᒪᒃᓴᐃᓂᖅ ᐃᑲᔪᖅᑐᐃᓂᕐᓗ

ᐃᒪᓐᓇ ᓲᕐᓗ, ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᒌᖏᑦ ᐃᓕᓐᓂᐊᕈᑎᒃᓴᓂᒃ ᐃᑲᔪᖅᑐᐃᔾᔪᑎᓂᒡᓗ
ᑐᓂᓯᖃᑦᑕᕆᐊᖃᕐᓂᐊᖅᐳᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᓕᓐᓂᐊᕐᕕᖕᒥ ᐱᐅᓯᕚᓪᓕᖅᑎᑦᑎᓂᕐᒧᑦ
ᐸᕐᓇᐅᑎᓕᐅᖅᑎᓪᓗᒋᑦ, ᐊᑎᓕᐅᖅᑕᐅᔪᓄᑦ ᐊᒻᒪ ᐃᓕᓐᓂᐊᕆᐊᖃᑦᑕᖅᑐᑦ ᐊᑐᐊᒐᖏᑦ, ᐃᓅᖃᑎᒌᑦᑎᐊᕐᓂᕐᒧᑦ
ᐊᑐᐊᒐᖅ, ᐊᒻᒪ ᐃᓕᓴᐃᔨᑦ ᑐᑭᓯᑎᑕᐅᕚᓪᓕᕐᓗᑎᒃ ᐱᓕᕆᐊᒃᓴᑦ. 
 
ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᒌᑦ ᓱᓕ ᐃᓚᐅᖃᑦᑕᕐᓂᐊᖅᐳᑦ ᑲᑎᒪᔨᒃᓴᖅᑖᕋᓱᒃᑎᓪᓗᒋᑦ
ᐊᕕᒃᑐᖅᓯᒪᔪᓂᑦ ᐃᖅᑲᓇᐃᔭᖅᑎᓪᓚᕆᖕᓂᑦ ᐱᓕᕆᕝᕕᖕᒥᓂ ᐊᒻᒪᓗ ᐱᓕᕆᕝᕕᖕᒥ ᐃᖅᑲᓇᐃᔭᖅᑎᖏᓐᓂᒃ

ᑲᑎᒪᖃᑎᖃᖅᐸᒡᓗᓂ ᐊᕐᕌᒍ ᒪᕐᕈᐃᕐᓗᒍ ᐱᓕᕆᖃᑕᐅᓗᓂ ᓯᕕᑐᔪᒧᑦ ᐸᕐᓇᐅᑎᓕᐅᖅᑐᓂᑦ ᑭᒃᑯᑐᐃᓐᓇᓂᒃ
ᐃᓕᓐᓂᐊᕐᓂᓕᕆᓂᕐᒥᒃ. 
 
ᐃᑲᔪᖅᑐᕈᒪᓪᓗᒋᑦ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒋᖕᓂᑦ ᐱᔭᒃᓴᕆᒃᑲᓐᓂᖅᑕᖏᓐᓄᑦ,
ᐊᓯᔾᔨᕆᐊᖅᑕᐅᔪᒧᑦ ᑮᓇᐅᔭᖃᖅᑎᑕᐅᓂᖏᓐᓄᑦ 6−ᐸᓗᖕᓄᑦ ᐃᖅᑲᓇᐃᔭᖅᑎᓄᑦ ᐃᓂᒋᔭᐅᓂᐊᖅᑐᓄᑦ, 
 ᒪᕐᕉᓐᓄᑐᐃᓐᓇᐅᖏᑦᑐᖅ.

ᑲᒪᒋᔭᐅᔭᕆᐊᓖᑦ

ᐊᒻᒪᓗᑦᑕᐅᖅ, ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᒌᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᒥᒃ
ᑐᓂᓯᖃᑦᑕᕆᐊᖃᕐᓂᐊᖅᐳᑦ ᒥᓂᔅᑕᒧᑦ ᐊᐅᓚᓂᕆᔭᖏᑕ ᐱᓕᕆᐊᕆᔭᖏᑕᓗ ᒥᒃᓵᓄᑦ, ᑮᓇᐅᔭᑦ ᑐᓂᔭᐅᔪᑦ
ᐊᑐᖅᑕᐅᓂᖏᑦ, ᐊᒻᒪᓗ ᐅᓂᒃᑳᖅᓯᒪᔪᒥᑦ ᐃᓕᓐᓂᐊᕐᓂᐅᑉ ᖃᓄᐃᓕᖓᓂᖓᓂ. ᒥᓂᔅᑕ
ᓴᖅᑭᑎᑦᑎᔭᕆᐊᖃᖅᐳᖅ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᒌᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᖓᓂ

ᒪᓕᒐᓕᐅᕐᕕᖕᒥ. 
 
ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᒌᖕᓂᖏᑦ ᑎᒥᐅᕗᑦ ᑭᒡᒐᖅᑐᐃᔭᕆᐊᖃᖅᖢᑎᒃ
ᐃᓕᓐᓂᐊᖅᑐᓕᕆᔨᓕᒫᓂᒃ, ᐊᓯᔾᔨᕆᐊᖅᑕᐅᓯᒪᔪᒥᒃᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ, ᐃᒪᓐᓇ:

ᐊᓯᔾᔨᕆᐊᖅᑕᐅᓯᒪᔪᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᓇᓗᓇᐃᖅᓯᓪᓚᕆᒃᐳᖅ ᓄᓇᕗᒻᒥᐅᑦ
ᐱᓕᕆᓪᓚᕆᒍᒪᓂᖓᓄᑦ ᐊᑐᓕᖅᑎᑦᑎᓂᕐᒥᒃ ᓄᓇᕗᓕᒫᒥ ᑲᑐᔾᔨᖃᑎᒌᑦ Cᑲᑎᒪᕐᔪᐊᕐᓂᖓᑦ

ᐱᔪᓐᓇᐅᑎᒋᔭᐅᔪᓄᑦ ᓄᑕᖅᑲᒧᑦ ᑭᒃᑯᑐᐃᓐᓇᓄᑦ ᐃᓕᓐᓂᐊᖅᑎᑦᑎᕙᖕᓂᕐᒧᑦ ᐊᑐᖅᑕᐅᕙᒃᑐᒧᑦ.
ᑕᒪᓐᓇᑦᑕᐅᖅ ᑐᑭᓯᓇᖅᓯᑎᑦᑎᑦᑎᐊᖅᐳᖅ ᐃᓕᓐᓂᐊᖅᑐᓕᕆᔨᒃᑯᑦ ᐱᔪᓐᓇᐅᑎᒋᔭᖏᓐᓄᑦ

ᐃᓚᐅᑎᑦᑎᓕᕈᓐᓇᕐᓗᑎᒃ ᐊᓯᖏᓐᓂᒃ ᐃᓄᖕᓂᒃ ᐃᓕᓐᓂᐊᕐᕕᖕᒧᑦ ᐊᑖᒍᑦ ᐱᔪᓐᓴᐅᑎᖃᕐᕕᒋᔭᖏᑕ,
ᐃᓚᒋᔭᐅᓪᓗᑎᒃ ᑕᐃᒃᑯᐊ ᐊᕐᕌᒍᓖᑦ 21 ᐅᖓᑖᓂ. 
 
ᒥᓂᔅᑕ ᐱᔪᓐᓇᐅᑎᖃᖅᑎᑕᐅᓂᐊᖅᐳᖅ ᐋᖅᑭᒃᓯᔪᓐᓇᕐᓗᓂ ᓅᑕᐅᔪᓄᑦ ᒪᓕᒋᐊᓕᖏᓐᓂᒃ. ᑕᒪᓐᓇ
ᓴᙱᓂᕆᔭᐅᔪᖅ ᑭᖑᓂᑦᑎᓐᓂ ᐱᓯᒪᔭᐅᓚᐅᖅᓯᒪᕗᖅ ᑲᒥᓯᓇᒋᔭᐅᔪᒥᑦ ᓄᓇᕗᒻᒥᐅᓄᑦ.

ᐃᓚᒃᑲᓐᓂᖓ 9 – ᐊᓯᖏᑦ ᐅᔾᔨᕐᓇᖅᑐᑦ ᐋᖅᑭᒋᐊᖅᑕᐅᓯᒪᔪᑦ

ᐃᓚᒃᑲᓐᓂᖓ 10 – ᐊᓯᔾᔨᖃᓗᐊᖏᑦᑐᖅ ᑕᒻᒪᖅᓯᒪᔪᓂ ᓇᓗᓇᐃᖅᓯᒪᔪᓂᒡᓗ

ᖃᔅᓯᑲᓪᓚᖕᓂᒃ ᐋᖅᑭᒋᐊᖅᑕᐅᖁᔨᕗᑦ ᐱᒻᒪᕆᐅᓗᐊᙱᑦᑐᓂᒃ ᑎᑎᕋᖅᓯᒪᓪᓗᑎᒃ
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂ ᓇᓗᙱᑦᑎᐊᕈᒪᓂᕐᒧᑦ ᐅᖃᖅᓯᒪᓂᖏᑦ ᑐᑭᖏᓪᓗ ᑕᒻᒪᖅᓯᒪᔪᑦ
ᐋᖅᑭᑦᑎᐊᖁᓪᓗᒋᑦ. ᑖᒃᑯᐊ ᐋᖅᑭᒋᐊᖅᑕᐅᔪᑦ ᖃᓄᑐᐃᓐᓇᑦᑎᐊᖅ, ᐊᒃᑐᖅᓯᙱᓚᑦ

ᐱᔪᓐᓇᐅᑎᒋᔭᐅᔪᓂᒃ ᐃᓕᓐᓂᐊᖅᑎᓄᑦ ᐱᔭᒃᓴᕆᔭᐅᔪᓄᓪᓘᓐᓃᑦ ᑲᒪᒋᔭᒃᓴᕆᔭᐅᔪᓄᓪᓗ ᒥᓂᔅᑕᒥᑦ,
ᐃᓕᓐᓂᐊᕐᕕᐅᑉ ᐃᖅᑲᓇᐃᔭᖅᑎᖏᓐᓂᒃ, ᐃᓕᓐᓂᐊᖅᑐᓕᕆᔨᓂᒃ, ᐅᐃᕖᑦ ᐃᓕᓐᓂᐊᖅᑐᓕᕆᓂᕐᒧᑦ
ᑲᑐᔾᔨᖃᑎᒌᖏᑦ ᓄᓇᕗᒻᒥ ᐊᒻᒪᓗ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᒌᖕᓂᖏᓐᓂᒃ. 
 
ᐃᓚᒃᑲᓐᓂᖓᓂ ᐋᖅᑭᒋᐊᖅᑕᐅᔪᖅ ᐋᖅᑭᒃᓱᐃᒃᑲᓐᓂᖅᐳᖅ ᐃᓚᖓᓂ ᐅᓂᒃᑳᖅᑕᐅᔪᒥᑦ ᒐᕙᒪᒃᑯᑦ
ᐃᖅᑲᓇᐃᔭᖅᑎᖏᑕ ᐱᖁᔭᖓᓂ ᐃᓕᓴᐃᔨᓄᑦ ᐃᓕᓴᐃᔨᑦ ᐊᖓᔪᖅᑳᖏᓐᓄᓪᓗ ᐊᑐᖅᑕᐅᙱᑦᑐᓂᑦ,
ᐊᒻᒪᓗᑦᑕᐅᖅ ᐃᓚᖏᓐᓂᒃ ᐊᑐᕆᐊᓕᖕᓂᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ ᐅᐃᕖᑦ
ᐃᓕᓐᓂᐊᕐᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᐊᑐᙱᑦᑐᓄᑦ, ᐊᒻᒪᓗ ᐱᑐᐃᓐᓇᐅᙱᑦᑐᓂᑦ

ᐱᔪᓐᓇᐅᑎᑖᖅᑎᑦᑎᓂᕐᒥᒃ, ᐊᐅᓚᓂᕆᔭᖏᓐᓂᒃ ᐊᒻᒪᓗ ᐱᓕᕆᐊᒃᓴᖏᓐᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ

ᐱᖁᔭᖓ ᒪᓕᒃᖢᒍ ᑐᑭᒧᐊᒃᑎᑦᑎᓪᓗᐊᑕᕐᒧᑦ ᐅᐃᕖᑦ ᐃᓕᓐᓂᐊᕐᑐᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᓄᓇᕗᒻᒥ. 
 
ᐊᓯᔾᔨᖅᑐᑦ ᐅᓂᒃᑳᖅᑕᐅᓂᖓᑦ ᐋᖅᑭᒃᓯᒪᓂᖓ ᑐᑭᓯᓇᖅᓯᑎᒃᑲᓐᓂᕐᓂᐊᕐᒪᑦ. 
 
ᖃᔅᓯᑲᓪᓚᐃᑦ ᑎᑎᕋᖅᓯᒪᔪᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᓕᒫᒥ2020 ᐊᓯᔾᔨᖅᑕᐅᓂᐊᖅᐳᑦ ᑭᓲᓂᖓᓂᒃ

ᑎᒃᑯᐊᖅᓯᙱᓪᓗᑎᒃ ᐅᖃᐅᓯᕐᒥᒃ.

ᐃᓄᐃᑦ ᐅᖃᐅᓯᖏᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ ᐋᖅᑭᒋᐊᖅᑕᐅᓯᒪᒋᕗᖅᑕᐅᖅ ᐃᓚᖃᕐᓂᐊᕐᓄᓕ
ᐆᒥᖓ ᐅᖃᐅᓯᕐᒥᒃ, “ᒪᕐᕉᖕᓂᒃ ᐅᖃᐅᓯᖃᕐᓗᓂ ᐃᓕᓐᓂᐊᕐᓂᖅ” ᑎᑎᕋᖅᓯᒪᓂᖓᓄᑦ 8(2)−ᒧᑦ ᑕᕝᕙᓂ
ᐱᖁᔭᕐᒥ ᐊᒻᒪᓗ ᐃᒪᐃᑎᑦᑎᔭᕆᐊᖃᖅᖢᓂ, ᓄᓇᕗᑦ ᒐᕙᒪᖓᓂᒃ ᑲᔪᖅᓯᑎᑦᑎᔭᕆᐊᖃᖅᑎᖦᖢᒍ ᐃᓄᐃᑦ
ᐅᖃᐅᓯᖏᓐᓄᑦ ᐊᔪᕈᓐᓃᖅᓴᖅᑎᑦᑎᓂᕐᒥᒃ ᐃᒪᐃᓕᖓᓗᒍᓗ, ᒪᓕᑦᑎᐊᕐᓗᓂ ᐃᓄᐃᑦ
ᖃᐅᔨᒪᔭᑐᖃᖏᓐᓂᒃ. ᐊᑐᖅᑕᐅᔭᕆᐊᓕᒃ ᑖᒃᑯᓇᓂ ᐃᓄᐃᑦ ᐅᖃᐅᓯᖓ ᓴᐳᔾᔭᐅᓯᒪᓂᖓᓄᑦ ᐱᖁᔭᕐᓂ
ᐃᒪᓐᓇ ᑎᑎᕋᖅᓯᒪᓂᐊᖅᐳᖅ:
 
“ᓄᓇᕗᒻᒥ ᒐᕙᒪᒃᑯᑦ ᐃᒪᐃᓐᓂᐊᖅᐳᑦ, ᒪᓕᑦᑎᐊᖅᓯᒪᓗᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ ᒪᕐᕉᖕᓂᒃ
ᐅᖃᐅᓯᓕᖕᓄᑦ ᐃᓕᓐᓂᐊᖅᑎᑦᑎᓂᕐᒥᒃ,..." 
 
ᐋᖅᑭᒋᐊᖁᔭᐅᔪᑦ ᐊᐅᓚᑦᑎᑦᑎᐊᕐᓂᐊᖅᐳᑦᐃᓄᐃᑦ ᐅᖃᐅᓯᖓᓂ ᐃᓕᓴᐃᔾᔪᑕᐅᔪᑦ ᑲᔪᓯᑎᑕᐅᔪᓂᑦ
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ ᐊᒻᒪ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒥᑦ,
ᐊᑐᓕᖁᔭᐅᓪᓗᓂ ᑲᑎᒪᔨᕋᓛᖑᑲᐃᓐᓇᖅᑐᓄᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᕿᒥᕐᕈᔭᐅᖁᓪᓗᒍ. 
 
ᑭᖑᓪᓕᖅᐹᒥᒃ, ᐊᓯᔾᔨᒋᐊᖅᑕᐅᔪᖅ ᐃᓄᐃᑦ ᐅᖃᐅᓯᖓ ᓴᐳᔾᔭᐅᓯᒪᓂᖓᓄᑦ ᐱᖁᔭᖅ ᐊᑐᖅᐸᓪᓕᐊᕗᖅ
ᐅᓪᓗᖓᓂᒃ ᑭᖑᓪᓕᖅᐹᖑᔪᓐᓇᖅᑐᒥᒃ ᐊᑐᓕᖅᑎᑦᑎᕙᓪᓕᐊᓂᐊᕐᓗᓂ ᒪᕐᕈᖕᓂᒃ ᐅᖃᐅᓯᖃᕐᓗᓂ
ᐃᓕᓐᓂᐊᖅᑎᑦᑎᓂᕐᒥᒃ ᐊᔪᙱᓐᓕᖕᓄᑦ 4−ᒥᑦ 12−ᒧᑦ ᔪᓚᐃ 1, 2039−ᖑᕋᓱᖕᓂᖓᓂ. ᑭᖑᓪᓕᖅᐹᖅ
ᐅᓪᓗᕆᔪᓐᓇᖅᑕᖓ ᑲᔪᓯᑎᑦᑎᓂᐊᕐᓗᓂ ᒪᕈᖕᓂᒃ ᐅᖃᐅᓯᖃᕐᓗᓂ ᐃᓕᓐᓂᐊᓕᓵᖅᑐᓂᑦ
ᐊᔪᙱᓐᓂᓕᖕᓄᑦ 1-ᒥᑦ 3−ᒧᑦ, ᔪᓚᐃ 1 2009−ᖑᓚᐅᖅᖢᓂ, ᐊᓯᔾᔨᔾᔮᙱᓚᖅ. 
 
ᐃᓱᓕᕝᕕᒃᓴᖓ ᓱᕐᕋᔾᔮᙱᑦᑐᖅ ᐃᓚᖓᓂ 1−ᒥ ᐅᖃᖅᓯᒪᔪᖅ, ᐃᓚᒃᑲᓐᓂᖓ 3−ᒥ ᐋᖅᑭᒋᐊᖅᑕᐅᓯᒪᔪᖅ
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ.

ᐃᓚᖓ 2 - ᐋᖅᑭᒋᐊᕆᓂᖅ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒥᒃ

ᑕᒪᕐᒥᐅᙱᑦᑐᖅ ᐊᓯᔾᔨᒋᐊᖅᑕᐅᔪᑦ ᐱᖁᔭᕐᒧᑦ ᒪᓕᒐᑎᒍᑦ ᒫᓐᓇᑲᐅᑎᒋ ᐊᑐᓕᖅᑎᑕᐅᔾᔮᙱᓚᑦ.
ᐃᓚᖏᑎᒍᑦ, ᑭᖑᕙᓯᒃᑐᓂᒃ ᐊᑐᖅᑎᑦᑎᓂᕐᒧᑦ ᐅᓪᓗᖅᑕᖃᖅᐳᖅ ᐱᕕᒃᓴᖃᖅᑎᑦᑎᔪᒪᓂᕐᒧᑦ
ᐋᖅᑭᒃᓱᐃᕙᓪᓕᐊᓂᕐᒥᒃ ᐃᑲᔪᖅᑐᐃᔪᓂᒃ ᒪᓕᒃᑕᐅᔭᕆᐊᖃᖅᐸᒃᑐᓂᒃ ᐱᓕᕆᐊᒃᓴᓂᒡᓗ. 
 
ᑕᒪᓐᓇᐅᒐᓗᐊᖅᑎᓪᓗᒍ ᑭᖑᕙᓯᒃᑎᑦᑎᓂᖅ, ᓇᓗᓇᐃᖅᓯᒪᕗᖅ ᖃᖓᒨᒪᖔᖅ. ᑖᓐᓇ
ᑭᖑᓪᓕᖅᐹᓪᓚᕆᒍᓐᓇᖅᑕᖓ ᔪᓚᐃ 1−ᖑᕗᑦ ᐊᕐᕌᒍᒋᔭᐅᔪᒥ ᐊᑐᓕᖅᑎᑕᐅᓂᖓ
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᐅᑉ 2020; ᑕᒪᑐᒪᓂ ᐱᔾᔪᑕᐅᔪᒥ, ᔪᓚᐃ 1, 2021−ᖑᓪᓗᓂ.
ᐃᓕᓐᓂᐊᕐᓂᓕᕆᔨᒃᑯᑦ ᐱᒋᐊᖅᑎᑦᑎᓯᒫᓂᓕᖅᐳᖅ ᐊᖑᒻᒪᑎᔪᒪᓪᓗᑎᒃ ᑕᒪᒃᑯᓄᖓ ᐅᓪᓗᓄᑦ
ᑭᖑᓪᓕᖅᐹᒍᔪᓐᓇᖅᑐᓄᑦ ᑎᑎᕋᖅᓯᒪᓂᖏᓐᓄᑦ ᐱᓴᖃᖅᑐᓄᑦ ᑭᖑᕙᕆᐊᖅᑎᑕᐅᓯᒪᔪᒥᒃ
ᐱᓇᔪᒍᑕᐅᔪᓐᓇᖅᑐᒥᒃ. 
 
ᑎᑎᕋᖅᓯᒪᓂᖏᑦ ᑕᕝᕙᓂ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ ᐊᑐᙱᑦᑐᑦ ᔪᓚᐃ 1, 2021−ᖑᕋᓱᖕᓂᖓᓂ

ᐱᑐᐃᓐᓇᐅᙱᓚᑦ ᐊᑐᖅᑕᐅᔭᕆᐊᓖᑦ ᐊᒃᑐᐊᓂᖃᖅᖢᑎᒃ ᐅᖃᐅᓯᕐᒧᑦ ᐊᔪᕈᓐᓃᖅᓴᕈᑕᐅᓂᐊᖅᑐᒧᑦ
ᑭᑭᑦᑎᙱᓪᓗᓂᓗ ᐃᓕᓐᓂᐊᕐᓇᐅᓇᔭᖅᑐᒧᑦ. 
 
ᐊᒥᐊᒃᑯᒋᔭᖏᑦ ᐊᓯᔾᔨᕐᓂᕆᔭᐅᔪᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ ᓇᓗᓇᐃᔭᖅᓯᒪᔪᒥ ᐱᖁᔭᒃᓴᒥ 25−ᒥ
ᐊᑐᕆᐊᓕᓚᐅᖅᓯᒪᕗᑦ ᓄᕕᐱᕆ 10, 2020−ᒥ ᑖᓐᓇ ᐱᖁᔭᒃᓴᖅ 25 ᓴᖅᑭᑎᑕᐅᓕᖅᑎᓪᓗᒍ.

ᐃᓚᖓᓂ 3 - ᐊᑐᓕᓛᖅᑐᖅ

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᐊᖃᖅᐳᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᖃᑎᒋᕙᒃᑕᑦᑎᓐᓂᒃ
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᒪᓕᒃᑕᐅᖃᑦᑕᕐᓂᐊᖅᑐᓂᒃ ᐃᑲᔪᕈᒪᓂᕐᒥᓄᑦ ᓅᑎᑦᑎᓂᕐᒧᑦ
ᐊᓯᔾᔨᕆᐊᖅᑕᐅᓯᒪᔪᓂᒃ ᑭᓱᓕᕆᓂᐅᕙᒃᑐᓂᒃ ᑲᒪᒋᔭᒃᓴᓂᒡᓗ ᑕᒪᑐᒪᓂ ᐃᓕᓐᓂᐊᕐᓂᓕᕆᓂᕐᒧᒃ ᐱᖁᔭᕐᒥ
2020. ᐱᑕᖃᖅᐸᒌᖅᑐᑦ ᐊᑐᐊᒐᐃᑦ, ᒪᓕᒃᑕᐅᕙᓪᓕᐊᕙᒃᑐᑦ, ᒪᒃᐱᖅᑐᒐᐃᓪᓗ
ᓄᑖᙳᕆᐊᖅᑎᑕᐅᔭᕆᐊᖃᕐᓂᐊᖅᐳᑦ ᐊᒃᑐᐊᓂᖃᖁᓪᓗᒋᑦ ᐊᓯᔾᔨᕐᓂᕐᓄᑦ ᐱᖁᔭᕐᒥ.
ᐊᒻᒪᓗᒃᑲᓐᓂᖅᑕᐅᖅ, ᐊᔪᕈᓐᓃᖅᓴᕐᓂᑦ ᐱᕙᓪᓕᐊᓂᕐᓗ ᐊᑐᖅᑕᐅᔭᕆᐊᖃᕐᓂᐊᕆᕗᒃ ᐃᖅᑲᓇᐃᔭᖅᑎᓄᑦ
ᐱᔭᒃᓴᖏᑦ ᑲᒪᒋᔭᒃᓴᖏᓪᓗ ᐊᓯᔾᔨᖅᑐᓄᑦ.
 
ᐱᓕᕆᕝᕕᒋᔭᐅᔪᖅᑕᐅᖅ ᐊᒻᒪ ᐱᕙᒌᔭᖅᐸᓪᓕᐊᕗᖅ ᐱᕙᓪᓕᐊᑎᑦᑎᓂᕐᒧᑦ ᐊᑐᖅᑕᐅᔭᕆᐊᓕᖕᓂᒃ
ᒪᓕᒋᐊᓕᖕᓂᒃ; ᐱᓗᐊᙳᐊᖅᖢᓂ, ᐅᖃᐅᓯᖅ ᐃᓕᓐᓂᐊᖅᑎᑦᑎᔾᔪᑕᐅᖃᑦᑕᕐᓂᐊᖅᑐᖅ
ᑭᑭᑦᑎᙱᓪᓗᓂᓗ ᐃᓕᓐᓂᐊᖅᑎᑦᑎᓂᕐᒧᑦ ᒪᓕᒋᐊᖃᖅᐸᒃᑐᓄᑦ.
 
ᐃᓕᓐᓂᐊᕐᓂᓕᕆᔨᒃᑯᑦ ᓂᕆᐅᒋᔭᖃᖅᐳᑦ ᐱᓕᕆᖃᑎᖃᕋᔭᕐᓂᕐᒥᒃ ᐱᖃᖃᑕᐅᔪᖃᑎᑦᑎᓐᓄᑦ, ᓄᓇᕗᑦ
ᑐᙵᕕᒃᑯᖅ ᑎᒥᖓ, ᐊᒻᒪᓗ ᓄᓇᕗᒻᒥᐅᑦ.
 
ᑭᖑᓪᓕᖅᐹᖅᓯᐅᑎ ᑎᑎᕋᖅᓯᒪᔪᖅ ᐱᖁᔭᒃᓴᒧᑦ 25−ᒧᑦ ᓇᓂᔭᐅᔪᓐᓇᖅᐳᖅ ᒪᓕᒐᓕᐅᕐᕕᖕᒥᐅᑦ ᓄᓇᕗᒻᒧᑦ
ᐃᑭᐊᖅᑭᕕᖓᓄᑦ ᐅᕙᓂ: https://assembly.nu.ca/sites/default/files/Bill-25-5A2S-AATA-
Education-Act-and-ILPA-EN-FR-Assent.pdf. 
 
ᓇᐃᓪᓕᒋᐊᓯᒪᔪᖅ ᑎᑎᕋᖅᓯᒪᔪᖅ ᑕᒪᑐᒧᖓ ᐃᓕᓐᓂᐊᕐᓂᓕᕆᓂᕐᒧᑦ 2020, ᐃᓚᖃᖅᖢᓂ
ᐊᓯᔾᔨᕐᓂᕆᔭᐅᔪᓂᒃ ᓇᓗᓴᐃᖅᑕᐅᓯᒪᔪᓂᒃ ᐱᖁᔭᒃᓴᒥ 25−ᒥ, ᒪᓂᒪᑎᑕᐅᕗᑦ ᓄᓇᕗᑦ ᒐᕙᒪᖓᑕ

ᒪᓕᒐᓕᕆᓂᕐᒧᑦ ᐃᑭᐊᖅᑭᕕᖓᓂ.
 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᕿᒥᕐᕈᐊᖅᑕᐅᒃᑲᓐᓂᕆᐊᖃᖅᐳᖅ ᒪᓕᒐᓕᐅᕐᕕᖕᒥᐅᓂᑦ ᐊᕐᕌᒍᑦ
ᑕᓪᓕᒪᑦ ᐊᓂᒍᑐᐊᕌᖓᑕ. 

ᐊᑐᖅᑕᐅᕙᓪᓕᐊᓂᐊᓕᕐᓕᒥᔪᑦ

